
KHOHLANO MAHARENG

A MOLIMO LE SATANE

` Ho utloa lipina tsena tse makatsang, ho mamela kereke e
li bina, le ho nahana ka mehla ea khale, le ho sheba le ho

bona lifahleho tseo e leng khale ke qetetse ho li bona, ’me ho
na le ntho e ’ngoe ka eona, ntho ea makhonthe, ho khutlela
kerekeng. Ha le nahane joalo? [Phutheho e re,
“Amen.”_Mong.] Ho hotle. Nakoaneng e fetileng ke ne ke
mpa^
2 Motsoalle oa khale eo ke e-so ’mone, oh, ho mo tsokoletsa
letsoho, kea kholoa, empa e se e le lilemo ke sa kopane le eena;
moshanyana, Jim Poole, re ne re ee re mathe le eena hohle, ke
sa le moshanyana. ’Me joale o ne a theohetse, lapeng ha ka,
nakoana e fetileng, khetlo la pele a kileng a etela ha ka ha e
sale re, che, ha e sa le ke nyala.
3 ’Me Mof. Woods mona a mo mema, ho theoha le ho re utloa
re rera. A re, “Che, ke ’nile ka mo mamela kamehla.”
4 ’Me mehleng eo re ne re tsamaea le eena, re tsoma, le lintho
tse joalo, ’me re^o ne a sa^O ne a sa bue haholo, le a tseba,
e le ’na ea buang ka dinako tsohle. Ka re, “Ha u bue letho na?”

A re, “Nka khona joang?” Ke ne ke nkile nako eohle.
5 Ka baka leo eka e sa le ke le joalo. Ke batla ke qeta nako,
ho bua haholo joale, lolololo, ho se moo ke eang teng. Empa ke
thabile, kajeno, ha ke fetotse mokhoa oa ka oa ho bua ho tloha
mehleng eo, ho bua ka Morena. Ke mpa ke Mo rata feela.
6 Ke ne ke qoqa le Moena Ruddell, ’me a ntse a mpolella
mono^(Ke a leboha, Moena Temple.) Ke ne ke qoqa le Moena
Ruddell. ’Me o ne a theohile matsatsi a ’maloa a fetileng, ’me a
ntse a bua le ’na, ’me a mpolella ditoro tse tharo tseo a li
lorileng. ’Me ke ts’oere tse peli tsa tsona. Ke lebetse e ’ngoe. Ke
ne ke leka ho ’molella hore e ne e le eng. Ke ts’oere seipone, ke
leka ho halimisa, ’me ke re, “U bona kamoo Molimo a
halimisang kateng, joalo feela kaha re halima ka hara_ka hara
seipone.” Ha e sa le a lokile ruri.
7 Moena Creech, ke morali oa hao enoa ea letsang piano? Ke
eena? Ke ne ke sa tsebe hore eo ke Patty na. [Motho o re, “Ba
boetse ba khutletse kalananeng.”_Mong.] Patty o kae?
Joang^Khele, mehlolo! Patty. Ke hopola ha ba sa lula tlase
mono, che, hantle moo ba lulang teng hona joale, a ka lekana le
thaka lena le lutseng mona hantle. ’Me Mary Jo, ke a kholoa, o
nyetsoe. Jim o na a eme mono nakoana e fetileng. Setloholo sa

hae se ne se eme mono, ’me le ’na setloholo sa ka ke sena se
kena. Ka re, “Che, re ka mpa ra iphumanela leqala la ho
ikokotlela ’me ra lula fats’e. Ha le hopole joalo?” [Moena
Branham le phutheho ba ts’eha.]
8 Empa feela mose ho Noka, ho na le Sebaka se seholo. Ke
hona moo re shebileng teng. ’Me hase feela kahobane ke na
le^ke tsofala, ha ke nahana Hoo. Ke ne ke qale ho bua ka
Sona ke sa le monyenyane, lethakanyana, mohlankana ea
paleseng ya bocha. Ke lumela ho ena le Lefats’e kae-kae. Re
tsmaela Nq’a eo. Ke e thabetse haholo.
9 Le a tseba, ha ke_ke bue letho le isang kae, haholo ha u
bua feela.
10 Empa, hangata ke ee ke thonake ntho mona, Lengolong.
Empa ka nako tse ling Morena a mphe ntho e ’ngoe, ’me ha ke
fumana ntho e molemo e nhlohlontsha ho ea lefung. Feela ke,
oh, hoo ho nthabisa haholo. Bohle re ikutloa joalo. Ke tseba
Moena Neville, uena, le baena mona, Moena Junior, le lona
bohle, le ikutloa joalo le lona, ha le ts’oara ntho eo Morena a le
fang eona, ’me le e bona e le ea makhonthe.
11 ’Me bosiu bo bong, ha ke ntse ke rera, ke a kholoa
tabernakeleng, ’me ka chabeloa ke ntho e nthusitseng haholo
ho feta ntho efe feela eo nkileng ka e nahana e sa le ke
sokoloha. ’Me e ne e le^Nka ’na ka e phetha, ha ho itoketse.
Ke a tseba le tseba moo ke eang teng, empa, e ne e le bopaki
boo ba polokeho. Le a bona? Ke^E ile ea nchabela, ’me
ka_ka e bua. Ka ea hae, ka kena phaposing ea ka, ka ea
holimo-le-tlase fulurung. Ka kena monyakeng, o monyenyane
ka bonna, le a tseba, ka mono feela ho nahana ka eona.
12 ’Me e ne e le ntho ena. Nka ’na ka le tlisetsa eona ka
motsotso feela. Ke ne ke bua ka, “Re ruile dintho tsohle. Ntho e
’ngoe le e ’ngoe ke ea rona.” Ho thoe re sehlopha sa mahlanya,
le a tseba. Empa leha ho le joalo, ka mora tsohle, ke tsa rona.
Le a bona? Le a bona? ’Me re ka ’na ra^Ke ka hona re
its’oeng ka mokhoa o batlang o qabola, le a bona, re majalefa a
lintho tsohle. Le a bona?
13 ’Me ke ne ke nahanne, re ruile lerato, thabo, sebete. Re
ruile tumelo, le tiisetso, mosa, mamello, bonolo. U ke ke ua
reka tumelo eo ka mofuta ofe feela oa chelete. Ho sa tsotelehe,
ha ho^Ak’u theohe u nthekele kotara ea mamello. Le a bona?
U ke ke ua khona le hona. ’Me, empa leha ho le joalo, Molimo o
re fa lintho tseo. Re ruile hoo. Ke lefa la rona leo. Le ho re
rekela tumelo e seng kae. Re ne re tla thabela, ho nehela ka
tsohle tseo re nang le tsona, ho fumana tumelo e seng kae. Le a
bona? Empa, e neiloe rona, ntho e ’ngoe le e ’ngoe e tlile feela, e
tsoa ho Morena. Na hoo ha ho babatsehe?
14 Eaba ke hopola ntho ena: mohla Iseraele, e ne e le lekhoba,
bana ba Molimo kholehong, tlase Egepeta. Joale, leo e ne e le

lefa la Molimo, joalo ka rona kajeno. ’Me mohlomong ba
tlisetsoe ntho e jeoang, lipolokoe tse ngata tsa bohobe, ’me ba
bo lahlele, le ntho efe feela eo ba ka e ts’oarang. Ho bolaea e
mong, joalo ka ho bolaea ntja kapa ntho e ’ngoe. ’Me ba ne ba
labalabela tokoloho ho tsoa mono. Ba se ba qetile lilemo tse
makholo a mane mono.
15 Eaba ka tsatsi le leng, ho bitoha lefelleng, moporofeta ea
tlang a tila, ka_ka Leseli le mo latetseng. ’Me a re ho bona,
“Lefats’e le teng le kollang lebese le linots’i, ’me Molimo o ba
neile lona.” ’Me a etsa mehlolo le meeka, ho ba bonts’a hobane
e ne e se moshaqane, ntho e itseng ea bohata, empa o ne a
laetsoe ke Molimo ruri ho isa batho lefats’eng leo.
16 Joale le ke le e nahane. Bana ba bona, ho fihla balaoli ba
mokhoba, ha ba batla ho bolaea e mong, ho ne ho itoketse. Ho
se letho le ka buuoang. Ho tloha le ho nka moralinyana oa hao
mono, ho rusulla ka mokhoa o itseng, khele, ho se letho le ka
buuoang. U lokela ho ema mono feela, le ho mo lesa a ikele. Le
a bona? Moshanyana oa hao, mohlomong^ha a sa sebetse
hantle, ’me ba batla ho ’molaela hona. Ba ’molaea, hoo ho
itoketse, ha ho se ka buuoang.
17 Empa joale ho thoe ba tsoe kholehong ena, ’me ba ee
lefats’eng le kollang lebese le linots’i. Ba ka ba le polasi ea
bona. Ba ka itemela dintho tsa bona, ho fepa bana ba bona, ho
ba isa sekolong, ho lula ka khotso. ’Me lefats’e le leholo,
homme ke la bona. Le a tseba, e ne e le ts’episo e kholo eo. A le
ke le nahaneng seo se ne se bolela’ng.
18 Be, moporofeta enoa a etsa mehlolo e mengata hakana hara
bona ba ba ba bona hoba_hoba ruri ke monna ea romiloeng ke
Molimo. Che, ba tsoa, ho kena lefeelleng.
19 ’Me ha ba fihla Kadesh-barnea, joale, Kadesh-barnea ke
setulo sa kahlolo. E ne e le sona mohlang oo, ho lefats’e.
Kadesh-barnea, e ne e tulo e nang le seliba se seholo haholo, le
lilibanyana tse ngata, makalanyana a seliba sena.
20 Be, mono ba ne ba na le monna hara bona, mohlabani e
moholo, ea bitsoang Joshua. Joshua ke “Jehova-Mopholosi.”
’Me Joshua a tloha a kena lefats’eng la pallo.
21 Joale, le hopole, ho se le ea mong hara bona ea kileng a
fihla mono. Ba sa tsebisise hantle hore lefats’e le teng ruri kapa
che. Empa, ka tumelo, ba tsamaea ka seo ba ne ba se bolelloa,
hore Molimo o ne a ba boloketse tulo. ’Me ba ne ba ea tulong
eo, ka tumelo feela. Joale nahanang ka eona. Ba tloha Egepeta,
’me Molimo oa ba nts’a, ’me joale ba atamela lefats’e leo. ’Me
ha ba atamela lefats’e, Joshua a kena lefats’eng leo ’me o
khutla le bopaki. O ts’ela Jordane, o kena Palestina, o khutla le
bopaki, lesihla le leholo la morara le jaroang ke banna ba
babeli. ’Me ba ne ba ka ja morara oo. ’Me a re, “Lefats’e le eme
hantle kamoo Molimo a le boletseng kateng.”

22 Oh, e ne e le tokoloho e kakang eo, moo ba neng ba ka ea
teng joale. ’Me ba ne ba tla ruoa mapolasi a bona, le ho holisa
bana ba bona. Le ho fumana^le mahlohonolo a Molimo a
lule holima bona, le ho phela ka khotso. Ho se motho oa
lekhoba. Kamoo^Empa, qetellong, ka mora bophelo bo botle
bo bolelele, qetellong ba lokela ho shoa, leha koana e ne e le
bana ba Molimo. Hoo ha tsoela pele, selemo le selemo, ba lema
lijalo tsa bona, ’me ba na le malapa a bona, le bophelo bo botle
ba khotso, ba ntoo shoa.
23 ’Me eaba, ka tsatsi le leng, ho tla ho theoha Mohlabani e
moholo ho bohle, Morena Jesu, Mora Molimo. ’Me A re, “Ho na
le Lefats’e moo motho a sa shoeng. Mehaho e mengata ka tlung
ea Ntate. Hola ho se joalo, Nka be ke le boleletse. Ke ea ho
lokisa bolulo, ’me Ke tla boela ke khutla ho le amohela.” Joale,
Ke Moporofeta ea tlileng, a bua ka Lefats’e le ka mose ho noka
ea Jordane, lefu. Moo, e leng hore, leha le ka rua mapolasi a
lona, la thea malapa a lona, le hlohonolofalitsoe ke Molimo,
empa leha ho le joalo, le loketse ho shoa. Empa leha ho le joalo,
lefats’e le teng mose oane, moo le sa shoeng. Oh, banna!
24 Eaba O fihla Kadesh-barnea, Kalvari, setulo sa mohau,
hape. Moo, moputso oa sebe, o kentseng lefu bathong, o
phethiloeng ke kahlolo, Kadesh-barnea ea Hae. A lefa moputso
oa sebe, a shoa; a ts’ela Jordane, Jordane ea lefu; le ho tsoha ka
letsatsi la boraro, ho khutla. Le ho re, “Mphopholetseng, moea
ha o na nama le masapo joalo ka ’Na. Le na le se ka jeoang?”
A_A ja hlapi le bohobe. ’Me A hlola le bona matsatsi a
mashome a mane, a kholisa, joalo ka Joshua, hore Lefats’e le
teng mono. Ke Eena bopaki ba hore Lefats’e le teng mono.
25 Joale, A re, “Ho bohle ba lumelang sena, e yang ka lefats’e
lohle, le bolelle sebopuoa se seng le se seng Evangeli. Ea
lumelang ’me a kolobetsoa o tla bolokeha. Ea sa lumeleng o tla
tsuoa.”
26 Eaba, ka Tsatsi la Pentekosta, O romela tebeletso ea Tulo
ena, kholiso, bopaki ba hore lefats’e lena ke ’nete. Joalo ka
Joshua ea khutlileng le bopaki, Jesu o hlahisitse bopaki ba
Moea o Halalelang.
27 Joale, re itemoha re shoele. Re patiloe le Eena kolobetsong,
lefung la Hae.
28 ’Me re tsoha le Eena, tsohong. ’Me joale, re se re le ka hare,
joale, hase hona re tla kena. Re se re tsohile. Oh, banna! Hona
joale, hase hona re tla tsoha, hona joale, bosiung bona, re lutse
libakeng tsa Maholimo (joang?) ho Kreste Jesu. Hase hona re
tla etsa joalo, ka tsatsi le leng. Re se re le mono hona joale.
Kereke ha e lemohe seo e leng sona. Le a bona? Re se re le
mono hona joale, ka motsotso ona, (joang?) ka ho Kreste Jesu,
re phuthehetse ’moho ka ho Eena, re se re tsositsoe bafung.
Meea ea rona e ne e sa shoe.

29 Joale ha re emeng motsotso feela. Mona, ka nako e ’ngoe, re
ne re ee re bue leshano, ho utsoa, ho qhekanyetsa, ho loana, ho
rohakana, ntho e ’ngoe le e ’ngoe e sele. ’Me eaba re ipolela
sebe seo sohle. Eaba re patoa le Eena kolobetsong, le ho tsosoa
le Eena. ’Me ha re tsoha^ “Bakang, ’me le kolobeletsoe e
mong le e mong oa lona ka Lebitso la Jesu Kreste ts’oarelong
ea libe tsa lona, ’me le tla amohela bopaki,” bopaki ba Lefats’e
le letle. ’Me ebe moo Moea oo o theohelang hodima rona, ho re
nyolla leshanong leo, ho utsoa, le linthong tseo tsohle morao
mono, ’me joale re tsositsoe le Eena, joale re lutse le Eena,
holimo mona libakeng tsa Maholimo. Meea ea rona e se e
lokisitsoe ruri.
30 Khele, William Branham o na shoe lilemo tse ka bang
mashome a mararo le letho ka thoko khale koana. Ke fetohile
sebopuoa se secha. Motho eo oa khale o shoele. Ke sheba morao
mane, ke ne ke qoqa le motsoalle wa ka, thapameng ena, o ile a
re, “U sa hopola ha re etsa hore-le-hore? U sa hopola mohla re
lahlelang moshanyana eo ka hara metsi bosiu boo, a ntse a
hona.”

Ka re, “Ee. Ha ke rate ho boela ke etsa hoo.” Le a bona?
31 “O hopola mohla re ne re hlaba senqaqane seo ka lemao, ha
se ne se re ‘kurr’ joalo, le ntho eo?”

“Ee,” ka re, “ke sa hopola ntho eo.”
32 Le lintho tsena tsohle tseo re ne re li etsa! Ka nahana, “U a
tseba ke mohla ke ne_ke ne ke^Ke mohla ke ne ke shoele. Le
a bona? Empa joale ke a phela.” Le a bona? Oh, ha ke sa etsa
seo joale.
33 Re lutse libakeng tsa Maholimo ka ho Kreste Jesu, ’me
joale re ts’oere tebeletso ea pholoso ea rona, moputso oa pele.
Ntho eo e ja lidolara tse likete tse leshome, O re file sekete sa
pele. Le a bona? Ena ke karolo ea pele ea leshome, tebeletso ea
rona. E bolela’ng ho re, re se re tsositsoe sebeng le ho se
lumeleng, ho nyoloha ho kena tsohong ka ho Kreste. ’Me joale
re lutse ’moho libakeng tsa Maholimo, ka bopaki boo, joalo
kaha Joshua a khutlile le bona. Lefats’e le teng Mono, ’me re
kene leetong la rona. Lefu ha le sa le eo. Re ke ke ra shoa.
34 Ba ka re ho uena, ka tsatsi le leng, “Moena Branham o
shoele,” u se ke ua e lumela. Hobaneng? Moena Branham a ke ke a
shoa. Le a bona? Ke hantle. Nke ke ka shoa; ke ne ke shoe khale.
Joale, William Branham o shoele, khale koana, e ka ba lilemo tse
mashome a mararo tse feteileng, kapa ho feta, e ka ba lilemo tse
mashome a mararo le metso e ’meli tse fetileng. Ke se ke rerile
lilemo tse mashome a mararo le metso e ’meli, ka hona o shoele le
pele ho moo. Empa, joale, enoa ke sebopua se secha.
35 Russell Creech, sebopuoa se secha. Ha e sa le moshanyana
eane, ea n’a matha tlase mane tlasa Corydon. Orman Neville ha

e sa le moshanyana eo e kileng ea ba eena. Le_le Moena
Ruddell ha e sa le moshanyana eo e kileng ea ba eena, le a
tseba. Le_le Moena Jackson, le ba bang bana bohle, ha e sa le
mathaka ao. Lona bohle baena le likhaitseli, ha re sa le batho
bao re kileng ra ba bona. Re_re libopuoa tse ncha, ’mopo o
mocha. Ha le sa hloka ho ts’oenngoa ke hona. Re se re
nyolohetse holimo mona. Shebang moo re ne re le teng.
Shebang, moo re leteng joale. “Babopuoa ba bacha ka ho
Kreste Jesu.” Oh, banna!
36 Joale, le a tseba, Russell, ke ikutloa ke batla ho bina pina
eo, eo, nako le nako ha ke e utloa, ke hopola uena le Khaitseli
Creech.

Ke tla fofa, O thoriso,
Ke tla fofela hole, hoseng.

E, monghali! Le sa hopola re ne re ee re e bine?
Mohla ke shoang, allelua, ka pele,
Ke tla fofa.

37 Ke rata hoo. ’Me ha re qala re tsofala, ’me moriri o
pulufala, mahetla a kobama, hoo ho bolela tse kholo ho feta ho
rona. Le a bona? Hobane, ngoana o ee a shebe pele: o tla nyala
mang, o tla ruta bana ba hae joang? ’Me hoba tsohle li fete, ho
felile he, le a bona, ke moo u seng u tjamelane le ho likela ha
letsatsi.
38 Empa ak’u nahane feela, moena, ha ho letho empa re na le
ntho e ’ngoe le e ’ngoe. Lerato ke la rona. Thabo ke ea rona.
Khotso ke ea rona. Bophelo ke ba rona. Re na le^Re ruile
lefu. Ke hantle. Bibele e itsalo. Re ruile lefu. Ke la rona. Ha re
ba lona; ke la rona.

Ho thoe, “U ka etsa’ng ka lefu?”
Joaloka ha Pauluse a boletse, mohla le ne le fihla le kokota

monyako. Ho re, “Na u tlile ho mpheheletsa ho ts’elela mose ho
Noka?”
39 ’Me mongoli o kile a re, “Molimo ho hoketse lefu koloeaneng,
’me ntho feela eo le e etsang ke ho u hulela ka pel’a Sefahleho sa
Molimo.” Ke phetho. U ke ke ua shoa. Ba mpa ba hokeletse lefu
koloeaneng, ’me ntho e le ’ngoe eo le e etsang ke ho u hulela ka
pel’a Sefaheho sa Molimo. E mpa e le mofeheletsi feela, ho tla u
hulela mose ho Noka. Ke phetho seo le leng sona. Ka baka leo ha
ho le ka boelang le re hlopha, hape.
40 Pauluse o boletse, mohla le ne le fihla le phikoloha mona, ka_
ka nako ea hae, o ile a re, “Oho uena, lefu, tsenene ea hao e kae?”

Ho re, “Be, ke tla u isa lebitleng.”
41 A re, “Joale ebe uena, lebitla, tlholo ea hao e kae? Ke u
ruile, le uena.” Eaba o a reteleha, ho re, “Ho bokoe Molimo Ea
re fang tlholo ka Morena oa rona Jesu Kreste.”

E tla ba, re e fumane, Moena Temple. Ke eona. Ho
phethehile.
42 Be, Khaitseli Snelling o ne a tloaetse ho bina thoko ea
khale. Ha ke kholoe ho na le motho ea hopolang khaitseli
Snelling. Ke ne ke etetse lebitla la hae tsatsi le leng. O ne a
tloaetse ho bina jubilee ea pentekosta, ka:

Ha re eeng, ha re eeng,
Re ntse re bua ka Tsela ena ea khale e

molemo;
Ha re eeng, ha re eeng,
Re ntse re bua ka Morena.

Le kile la e utloa? [Phutheho e re, “Amen.”_Mong.]
Ho monate-nate, ho bua ka Tsela ena ea khale

e molemo,
Ke monate-nate, ke bua ka Morena.

43 Ke eona. Ho lokile. Ha re bueng le Eena motsotso feela
joale, ka lentsoe la thapelo, pele re qala, ho bala Lentsoe la
Hae.
44 Ere re sa inamisitse lihlooho tsa rona, le mahlo a rona a
koetsoe, le mekhathala ea letsatsi e feta joale. Re phuthehile ka
Lebitso la Hae, le ka pel’a Sefahleho sa Hae. Ho ka ba le ba
bang mona ba hopolang ntho eo ba ka ratang ho hopoloa ka
eona pel’a Molimo? Phamisa letsoho la hao feela, ’me ka ntho
eo, “Molimo, ak’u nkhopole.”
45 Ntata rona ea Maholimong, Molimo o se nang pheletso O
tsebileng, le pele lefats’e le theoa, hore re tla be re eme mona
bosiung bona. U bone matsoho ao. U tseba se ka mora le leng le
le leng la oona, se lutseng botebong ba pelo eo letsoho leo le
phahamileng holima eona. Ke a ba rapella, Ntate, hore U
arabele ho latela menono ea Hao e meholo Khanyeng le
Matleng a Hao.
46 Re U leboha ka kereke ena, ka molisa oa eona, lekhotla
la eona, bathusi ba eona, bahlanka, litho tsohle, le ka baka
la meea eo eohle e bohlokoa e jakileng tlase mona
Clarksville, bafeti, baeti, ha e sa le ba lefats’e. Ba tetse
tsohle tsa lefats’e, ba rekisa ka sohle seo ba ne ba e-na le
sona, le ho reka Perela ena e kholo e theko e thata, Morena
Jesu Ea re fang Bophelo bo sa Feleng. Re U leboha ka Eona,
Morena. Re U leboha ka meea e bohlokoa ena. Ke rapella e
mong le e mong oa bona.
47 Ke nahana ka Moena Jackson, kamoo a sebelitseng ka
thata ’me a leka, a phehella, ho leka ho fepa linku le ho etsetsa
bajaki sebaka sa kopanelo, ho ba phutha ’moho, ho emala ho
Kgutla ha Morena; eena le mosali oa hae, le lelapa. Ea lutseng
ka mora ka mona, bosiung bona, ke Moena Ruddell, ’me le eena
o ba phuthile ’moho, sehlots’oana se jakileng holimo ’mila-

kholo oa 62. Moena Neville, le sehlopha se holimo
tabernakeleng se jakileng. Le ba bang, Morena, ba leng teng,
ba ka ba teng mona ho tsoa libakeng tse ling. Re lebeletse ho
Khutla ha Morena.
48 Re ts’oarele, Morena, re sa phuthehile ’moho joale. Re tla
ka Lebitso la Jesu, re a tseba U ts’episitse ho re utloa. “Tsohle
tseo re tla li kopa ka Lebitso la Hae li tla etsoa.”
49 ’Me joale, bosiung bona, ha re phetla Bibele, ho rarolla
thuto e nyenyane, joale, ha re ea tla koano ho bonoa kapa ho
utluoa, joaloka batho feela. Batho ha ba lula ka hara phaposi
ena ho re feela, “Che, ke ne ke ile kerekeng bosiung bona.” Re
lebeletse ketelo ea Hao, Morena. Re e lebeletse. “Ba emelang
Morena, ba tla bona matla a macha.” ’Me re U kopa ho re
ngoathela Bohobe ba Bophelo. Moea o Halalelang o ke o nke
Mantsoe a ’maloa, ho a jala tlase botebong ba pelo. Natlafatsa
bao, Morena, ba tetemang. Le ho thabisa bao ba matla; kenya
sebete ho ba se nang sebete; bophelo bo monate ho bao ba
kulang; pholoho ho ba lahlehileng. ’Me re tla inamisa lihlooho
tsa rona ’me re U rorise. Re e kopa, le ho inehela, ka Lentsoe,
ka Lebitso la Jesu. Amen.
50 Nka rata ho hopoloa ke kereke ena ha re qala veke e tlang,
joale, leetong le haolang linaha tse peli, ho rera Evangeli. Le re
rapelle ha re ntse re tsamaea joalo. ’Me ha le ena le metsoalle
ka mathoko, le tseba lenaneo, e etelang likopano, re ka^kapa
e ka tlang, re tla thabela ho ba le bona kopanong.
51 Re tla be re le rapella bohle mona, molisa oa lona le ba
bang ka ho fapana, ho boloka mello ea lehae e ntse e tuka joale
ho fihlela re khutla. Ha Jesu a ka fihla pele re khutla, re tla
kopana Hoseng hoo. Ha re na le sepheo se seng se sele ho seo,
Molimo a re ts’oarele.
52 Joale re batla ho phetla, bakeng sa mantsoe a ’maloa feela,
bosiung bona, ho tsoa Bibeleng, a fumanoa Bukeng ea Joshua
24, temana ea 14 le 15. Ke batla ho bala Lentsoeng a Hae. Le
mamele Lentsoe la Hae ka hloko. Joshua 24:14 le 15.

Ha ho le joalo, ts’abang JEHOVA joale, le mo sebeletse
ka sebete le ka ’nete: le lahle melimo eo bontata lona
ba ileng ba e sebeletsa mose ho noka, le Egepeta; ’me le
sebeletse JEHOVA.

Empa ha le bona le sa rate ho sebeletsa JEHOVA,
ikhetheleng kajeno eo le tla mo sebeletsa; leha e ka ba
melimo e sebelelitsoeng ke bontata lona ka mose oane
ho noka, kapa melimo ea Baamore, bao le ahileng
fats’eng la bona: ha e le ’na le ba ntlo ea ka, re tla
sebeletsa JEHOVA.

53 Morena a hlohonolofatse palo ea Mangolo a Hae! Ke ts’oere
lintlha tse itseng mona tseo ke ratang ho li qotsa ho se hokae.

’Me ke batla ho nka mohlolithero bosiung bona, ho o bitsa,
khohlano: Khohlano Mahareng A Molimo Le Satane. Le ho e
ruta joale e le thuto ea sekolo sa Sontaha, kahobane ke ts’oere
Mangolo a mangata mona.
54 Edene, Molimo o no o tseba sera sa Hae le ditlhaselo tsohle
tsa sera sa Hae. Joale, Molimo ke Molimo o se nang pheletso
’me Molimo o se nang pheletso ke Phetheho ea liphetheho. O
tsebile lintho tsohle li eso ho hlahe. ’Me ka baka leo, hola
Molimo o se nang pheletso o no o ka sheba pele (’me ho joalo)
le ho bona qetello e sa le qalong, le ho tseba hore O tla ba le
bana mona holima lefats’e lena, bana ba Hae ka Sebele ba
hlohololofalitsoeng, ha le lumele A ne a tla ba lokisetsa ho
fetisisang ka molemo hoo A neng a ka ho lokisa? [Phutheho e
re, “Amen.”_Mong.]
55 Ana lona, bosiung bona, bakeng sa bana ba lona bathoana
ba sa khoneng ho ithusa, le ke ke la loana, la ba la sebetsa, ’me
la etsa tsohle tseo le ka li khonang, ho lokisa tse fetisang ka
molemo tseo u ka li khonang, kapa tse khonahalang, ho
lokisetsa bana bao? [Phutheho e re, “Amen.”_Mong.] Hobane u
ntate, motsoali. ’Me ha eba e le_e le^nka re’ng, ke_ke
bots’epehi, le mohopolo oa motsoali oa lefats’e. ’Me botsoali bo
qalile ho Molimo, hoba e bile Eena Motsoali oa pele. Na ha le
hopole Molimo, ka ho bona seo Satane a tla be a le sona, seo
Satane a tla se etsa, Oa fa bana ba Oona, ’me oa ba lokisetsa,
ntho e fetisisang ka molemo e neng e ka lokisetsoa bona? Ka ho
tseba seo tlhaselo ea sera e tla ba sona, Molimo oa etsetsa bana
ba Hae qhobosheane. Le a bona?
56 Re nka ntoa, ha mogenerale a tsoa ho khahlana le
mogenerale e mong, ntoeng. ’Me mogenerale enoa, ha e le
motho oa makhonthe, moahi oa sebele oa naha ena eo a e
emetseng^’Me ehlile o tla lokela ho ba eena, ho ka ba
mogenerale. ’Me eena, ntho ea pele, o ithuta litlhaselo tsa sera.
O tseba seo a tlang ho se etsa, kamoo a tla sebetsa kateng, hoba
o ile a ea mono ’me a hloela.
57 Re beile lihloela hohle, le a tseba. Lihloela tsa Amerika li
teng Engelane. Lihloela tsa Amrika li teng Fora. Ho na le Ame-
^Lihloela tsa bona tsa Majeremane li teng mona. ’Me ho na
le^Ho sa tsotelehe hore re mosa hakae, re sa ntse re beile
lihloela. ’Me re hloela mofuta oa_oa sebetsa sa matla a nuclea.
Re ntoo se fumana, re se khutlisetsa naheng. Ebe, ntho efe feela
e ka bang eona, ba itokisa. Ha ntoa e fihla, ba tseba mokhoa oa
ho hlasela sera sa bona. ’Me efela ha re tseba^
58 Molimo o tsebile ntoahali ena e tlang, pakeng tsa ho loka le
bobe, ’me O tsebile seo sera se tla se etsa. O tsebisisa mokhoa
oa ho hlomela batho ba Hae hantle. Ka baka leo ha re ka
lemoha, ntho ea pele eo Molimo a hlometseng bana ba Hae ka
eona e ne e le^Ka ho hloka phello, O tsebile se hlokahalang

ho hlola Satane, nako efe kapa efe, sebaka sefe kapa sefe, kae
kapa kae, tlasa maemo afe kapa afe. Joale, A ke ke a re, “Ke tla
ba fa ntho e ’ngoe mona, ’me lilemo tse ’maloa hamorao, Nka
ikeletsa ka ho ba fa nthoana e molemo ho feta, le lilemo tse
’maloa hamorao.”
59 Joaloka rona, lebothong la sesole, ka seqha sa khale le
motsu, le selepe, le ts’etlo ea majoe, ’me ha ntoo latela^Ka
mora seqha le motsu, ha latela maskete, ’me ka mora maskete
ha latela Springfield, ’me_’me joale ke_ke libetsa tsa athomo
le lintho. Le a bona? Re ntse re li holisa.
60 Empa, Molimo, ts’imolohong, O file bana ba Oona sebetsa sa
athomo, kahobane e le Molimo o se nang pheletso. Joale, ka ho
bona tla hlaha khohlano ena, ’me ho tla ba le ntoa, Molimo oa
hlomela bana ba Oona ka lihlomo tsa mofuta o lokileng, mokhoa
o nepileng oa ho hlasela, mofuta o nepileng oa ntho eohle eo ba e
hlokang, e tla ba jara leetong lohle ho qala Edene ho kena
Tlhoibilong. Ke eng? Lentsoe. Lentsoe. Ke eona ntho e hlolang
Satane, ke Lentsoe. Le tla mo hlola hohle, kae kapa kae. Joale,
hobaneng re batla ho fapanyetsa ka ho hong hosele, athe re se
fumane ntho e fetisang ka molemo hara tse leng teng, Lentsoe?
61 ’Me re fumana Jesu lefats’eng, ho kholisa tsena e ne e le
lihlomo tse molemo ka ho feta, mohla Satane a ne a tla ho
betana le Jesu ntoeng ea matsoho, ha A ka a sebelisa matla a
Hae le ho mo tlama matsoho. A mpa a nka sona sebetsa seo
Molimo a faneng ka sona ts’imong ea Edene, Lentsoe la Hae, le
ho re, “Ho ngoliloe^Ho ngoliloe^” ’Me A mo tebela a mo
nts’etsa ka ntle ho lesaka, ka Lona, ke hantle, hobane e le Eona
ntho e molemo ho feta ho Molimo.
62 ’Me le shebe moo e leng teng, ha se a etsetswa a le mong
kapa ba babeli feela ka hara kereke. Ke sa e mong le e mong oa
rona. Molumeli e mong le e mong o na le tokelo ea ho nka
Lentsoe lena le ho loants’a sera hohle moo a kopanang le sona
teng. Hohle moo u kopanang le sera, Lentsoe lena ke eona ntho
eo u lokelang ho e sebelisa. ’Me Jesu o pakile hoo mohla A ne a
fihla. Ka hona A hlomela bana ba Hae ka Lentsoe, e le
ts’ireletso ea bona khahlano le sera. Ha ntoa e mahlomafubelu
e fihla, le diqhoebeshano, ’me li laotsoe, ntho e ’ngoe feela eo
lesole la makhonthe le ka e sebelisang lesole la sebele la
Mokreste, ke HO RIALO MORENA. Ak’u tsoele ka ntle ’me u
betane le sera ka tiisetso ea hore ha ho letho^ “Leha ho ka
oa ba sekete letsohong la hao le letona, le ba likete tse leshome
letsohong la hao le lets’ehali, empa le ke ke la u atamela.”
Hopola feela hobane Molimo o hlahisitse polelo ena, ’me o file
bana ba Hae ntho Ena, le hore ke Eona ntho e molemo ho feta e
kileng ea ba teng.
63 Satane, Edene, mohla a ne a qala a tla ka litlhaselo tsena,
ho hlasela motho, ka ho tseba hobane bana ba Molimo ba

etselitsoe qhobosheane ke Lentsoe lena, Satane o ile a hlasela
Lentsoe. Le a bona? Ha a ka a hlasela motho. O ile a hlasela
Lentsoe, pele.
64 Shebang moits’unyaki eo, mokholutsoane, seo a se etsang
kajeno. Ntho ea pele, a ke ke a e ts’etleha holima, ho re, “Be,
hase motho ea lokileng eo.” Ke motho ea lokileng eo. Le a
bona? Empa ntho feela a lekang ho e etsa, ho sa tsotelehe
motho o lokile hakakang, ke ho ba etsa hore ba latole Lentsoe
leo. Ke eona feela ntho a batlang ho e etsa, ho u etsa hore u
latole Lentsoe leo.
65 Ka baka leo Satane o ile a leka ho_ho futuhela Lentsoe,
ts’imong ea Edene. Ka baka leo a lokela ho fumana joale ntho a
ka e sebelisang, ho_ho motho, e bonahalang e le molemo ho
feta Lentsoe leo. Le a bona? O ne a lokela ho fumana ntho e tla
bonahala e le molemo, ho motho, ho feta Lentsoe. ’Me na le
tseba seo a se sebelisitseng? Mabaka, ntho eo re ka e bitsang
habonolo, “kelello ea tlhaho.” Le a bona? Ka baka leo ke sona
seo a se sebelisitseng, ’me a atleha, ka baka leo ke seo a ’nileng
a se sebelisa, haesale.
66 Empa Molimo a ke ke a fana ka letho le sele haese Lentsoe
la Hae, hoba ke seo A se khethileng pele. ’Me ha Molimo a etsa
qeto, e lokela ho lula e le joalo.
67 ’Me Satane o ile a nka mabaka, le ho nka mabaka ’me a
futuhela Lentsoe, ’me a khohlopa Eva a mo suthisa tseleng, ke
hantle, ka mabaka, mabaka a motho.
68 Joale, tsela e le ’ngwe eo eena, mosali a na ka e etsa hore a
se lumele Lentsoe la Molimo, e ne e lokela ho hohela. ’Me
Satane o tseba tsela ea ho etsa hore mabaka a hohele. E
tlamehile ho hohela ho uena. ’Me sebe se hohela haholo. ’Me ho
na le sebe se le seng, ’me sona ke ho se lumele. Ka baka leo se
hohela haholo. Satane o etsa hore sebe se u hohele hona!
69 Ho ema mona metsotso e ’maloa feela. Hangata ke ee ke
nahane, ha ke sa le mohlankana, ’me ke bala ka lichaba tse
fapaneng, le ka maits’oaro a naha e ’ngoe le e ’ngoe. ’Me ka
utloa batho ba fapaneng ba mpolella haholoholo tlase Fora,
tlase tulong e bitsoang Pigalle, le kamoo e_e boits’oaro ba
batho bo ne bo hanana le hloeko. Che, ka nahana, “Mohla ke
fihlang mono, ke tla bona batho bao tlase mono, basali ba tsoa,
u a tseba, batho ba kelello li bolileng, ka chebahalo ea khale e
hlephileng, u a tseba, ’me ba le lonya.” ’Me_’me ka theohela
Pigalle, bosiu ba pele, ’na le baruti ba bang ba bararo. Moena,
ra ema le ho makala! Joale, Satane o bohlale ho feta moo. A ke
ke a hlahisa ntho e kang eo. Empa ho ne ho ena le ba bang ba
basetsana ba batle ka ho fetisisa bao nkileng ka ba bona
bophelong ba ka, ba hohelang. Ehlile.
70 Sebe se a hohela se a khahla. Satane ha a na litlhako tse
arohaneng, le e_le e_le mohatla o litsenene, le_le joalo-joalo.



12  LENTSWE LE BUILWENG

Hase John Barleycorn ea tsoang ka jase e leketlang, le_le ka
litsebe tse lepeletseng. Ke leqhoele, o a hohela. Sebe hase tala
feela, kamoo le se nahanang. Se hohela haholo. Ka baka leo, re
lokela ho hlokomela haholo. Re tla fihla mono nakoaneng. Ke
nahanne ntho e ’ngoe. Ka baka leo, kamoo Satane a se fetolang
ntho ea mannete, se a ba hohela.

71 Empa hola ba lula ba sirelelitsoe ke Lentsoe, ho lumella
Lentsoe ho ba qhobosheane ea bona, ke moo, le a bona, ba ne
ba tla sireletseha. Ba ne ba tla lula ka mora Lentsoe. Lentsoe le
ne le tla ba etella pele, kamehla, HO RIALO MORENA. “HO
RIALO MORENA. HO RIALO MORENA.” Ka ho le letona
kapa le lets’ehali, “HO RIALO MORENA.”

72 Joaloka Mangeloi ao tlase mono ka tsatsi le leng, mohla
Esaia a kopanang ka hara tempele. A nahana hore o ntse a
ikela hantle feela; moreri e motle haholo. Morena o ne a mo
rata haholo, empa morena a tlosoa ho eena ka tsatsi le leng.
’Me a khumama aletareng eaba o haptjoa ponong, ’me a bona
Mangeloi a khurumelitse lifahleho tsa Oona ka mapheeo, le
holima maoto a Oona, ’me a fofa ka a mabeli, a ntse a bina, “U
a halalela, u a halalela, u a halalela, Jehova Molimo ea
Matlaohle,” le a bona, ka mahlakoreng oohle ao a ne a lebile
ho oona.

73 Ezekiele o bone sets’oants’o sa pono, Ka mona Moea oa
Molimo o ne o tsamaea, O na le sefahleho sa poho. Ka mona, O
na le sefahleho sa tau. ’Me hohle moo O no ea teng, O na le
sefahleho. Hohle moo O eang teng, O ne o sirelelitsoe.

74 Lentsoe la Molimo, ha ho mokhoa oa ho le koekoetla. Le
sirelelitsoe, ka mahohle, “HO RIALO MORENA. HO RIALO
MORENA.” Motsamao oa hao, puo tsa hao, khoebo ea hao,
lintho tseo u ikamahanyang le tsona, le lintho tsohle, bea
Lentsoe la Molimo pele.

75 Ho re, “Ke lumela ke tla ea bosiung bona, ’me tants’e-
nyana ena e ke ke ea khopisa motho.” Na u ka e nka ua
tsamaea le eona ka HO RIALO MORENA? Le a bona? Le a
bona? “Ke lumela hore ha nka etsa leqheka lena, oho, le batla
le potetse hanyenyane.” Empa na u ka le tlaleha e le HO
RIALO MORENA? Le a bona?

76 Le no Mo bea pele kamehla, le lule le sirelelitsoe, Eena ke
qhobosheane ea rona, matla a eona.

77 Empa na le ne le tseba hore le tlameha ho iphapanya,
pele^Ho ka lumela leshano la Diabolosi, le tlameha ho
iphapanya le ho latola ’Nete ea Molimo, pele, pele le ka lumela
leshano la diabolosi. Na le kile la nahana taba eo? U lokela ho
latola ’Nete, pele, pele u ka lumela leshano. Hantle. U lokela
ho E lataola!

78 Eva o ile a sutha ka mora Lona, ’me a lahleheloa ke ntoa.
Hang feela ha Eva^Satane o ne a eme ka ntle mono, a thunya
litekele tsa hae. A re, “Empa Morena o itse^” Mme eaba o
boela a thunya. A re, “Empa Morena o itse^”  Eaba o boela a
thunya, ka mokhoa o mong. “Empa Morena o itse^”
79 Empa Satane a hlaha morao koana, a re, “Empa be butle
motsotso. Ha Morena a fela a Itsalo, e re ke u bolelle taba. U a
bona, ha u bohlale joaloka Molimo. Ha u tsebe botle le bobe.
Empa ha eba^Mamela. Na u ke ke ua thabela ho ba bohlale
joaloka Molimo?”
80 “Khele,” Eva a re, “e, ke_ke_ke_kea kholoa nka thabela
hoo.” Mohlomong ntho e kang eo. “Ke a kholoa nka thabela ho
tsebe bohlale bohle ba Molimo. Nka thabela ho tseba botle le
bobe. Ha ke li tsebe.”

“Be, ke tla u bolella.”
Joale, a re, “Empa, empa, Morena o itse^”

81 “Be, empa, ruri, le uena u a tseba, hore Ke Molimo o
lokileng. A ke ke a etsa ntho eo.” Le a bona?
82 Hona mono mosali a phunya lesoba, moo a ka khonang ho
thunya le teng. Hona mono a ema ka phoso, hona mono, a ema
nakoana.
83 Joale ere ke bue taba e malebana le lona Bakreste tlase
mona. Le se ke la emela Diabolosi motsotsoana o le mong. Le
se ke la ema ho Le beela mabaka. Ha u qala u Le beela
mabaka, Diabolosi o kena hantle. U ke ke ua bea mabaka ka
Molimo. U ke ke ua utloisisa Molimo. U loketse ho lumela
Molimo feela. Le a bona? Ha ke khone ho hlalosa Molimo. Ha
ho motho ea ka khonang. Ha ke khone ho hlalosa lintho tse
ngata. Empa, ntho feela, ke E lumela feela, hobane A itsalo.
Joale, ha ho le a mong ho rona ea ka E hlalosang. U se leke ho
E hlalosa.
84 U se ke ua ikamahanya le ba sa lumeleng bana ba reng,
“Che, joale sheba, moruti oa hao ka ntle mono, Junior, ke mo
utloa a rapella bakuli. Joale le hlanya kaofela tlase mono. Ha
ho ntho e kang pholiso ea Khalalelo.”
85 E re, “Ho lokile, e tla ba, ha ea etsetsoa uena. U motho ea
sa lumeleng.” ’Me ebe u tloha u ikela. U a bona? E etselistsoe
balumeli feela. Le a bona? Le se ke^
86 “Be, le re le na le Moea o Halalelang kaofela. H aho ntho e
kang Moea o Halalelang.”

Ho re, “E tla ba, ha o a etsetsoa uena. Ke oa ka.” Tsoela
pele feela. Le a bona? Le a bona?
87 Le se ke la bea mabaka. Le se ke la leka ho E beela
mabaka. Ha E na mabaka. U mpa u E lumela feela. Ha u beele
letho mabaka. Hobane, hopola, mokhoa feela oo u ka

amohelang Molimo ka oona ke ka tumelo, hase ka mabaka, ha
se ka kutloisiso, hase ka ho khona ho hlalosa. Ha u hlalose
letho. U mpa u lumela ho Hong. E seng seo u ka se
phopholetsang. Jesu ha a ka a re, “Na u E phopholelitse?” O
itse, “U E lumetse na?” Ke hantle. U lumela feela seo Molimo a
se boletseng. Nke ke ka u hlalosetsa kamoo ba^Ho tlile joang
hore e^Mohlolo o moholohali oo nka nahanang ka oona, ke
oa monna ea^
88 Joaloka, ak’u nke kolobe, ’me u joetse kolobe eo, “U a
tseba, ha u sa le kolobe. U konyana,” ’me e fetohe konyana. Le
a bona? E ka ba ntho e thata ho lumeloa.
89 Be, ho etsahala joalo ha u sokoloha ho tloha ho moetsalibe
ho ea ho Mokreste. Le a bona? Hoo ho fetola mehopolo ea hao
ka sebele. Ho fetola thato ea hao ka sebele. Ho fetola hohle ho
ka ho uena. ’Me ho u kenya bophelong bo bong, le ho u fa Moea
o mong, o pakang bopaki bo bong. Le a bona? Ebe moo bophelo
ba hao ba khale bo lokelang ho shoa, ’me bo bocha bo tlameha
ho tsoaloa hape. ’Me ebe, bona, ha u sa le sebopuoa seo u no u
le sona, ho hang. Ke mohla u potelang ka mora Mali, ho
sireletsoa ke Lentsoe. U se ke ua leka ho hlalosa letho, e lumele
feela ’me u tsoele pele. “Morena, ke a lumela. Mopholosi, totisa
tumelo ea ka ho Uena, ke be ke suthise thaba.” Le a bona?
“Morena, ke a lumela, hoba lipelaelo tsohle tsa ka li patiloe
Selibeng.”
90 Hola Abrahama a botsoa, lingaka li tlile, ho re,
“Abrahama, lilemo tsa hao li lekholo. Mosali oa hao o
mashome a robong. Le tla fumana ngoana joang?”
91 Joale, Abrahama o re, “Be, joale, ke tla u bolella, ho tjena.
U a bona, ho tla fihla mohla re noang hore-ho-itseng, ’me ntho
ena e tla etsahala. ’Me phethoho ena ea mofuta e tla^”
Abrahama o sitiloe ho hlalosa hoo.
92 Mohlomong Abrahama a ka be a itse, “Ha ke tsebe. Ha ke
tsebe letho ka eona ho feta kamoo u tsebang kateng. Ntho e le
’ngoe eo ke phomotseng holima eona, ke ho re, O itse re tla le
fumana. ’Me ke le lebeletse.” Ho rialo! E, monghali.
93 Joale, ke phetho se hlokoang. Ak’u Le nke feela, Le lumele.
“Molimo o itsalo.” ’Me hoo_hoo ho khaola khang eohle, hoba
Molimo o E buile.
94 Joale, re fumana, Eva a lahleheloa ke ntoa, a tloha ka mora
Lentsoe, a ema holima foro ’me a re, “U re’ng na? Na ke
’Nete?” A lahleheloa, hona mono.
95 “Be, u a tseba, ha re rute ntho Eo koana kerekeng ea rona.
Re lumela seo A se buileng mona.”
96 “Ee, empa, mamela, moratuoa, u tseba hantle ho feta
Mono. Kelello ea hao ea tlhaho e u bolella hobane ntho Eo ha
ea loka. Khele, ke utloile batho bao ba lla ba bile ba lla. Ba

llela’ng? Le a bona? Joale, kelello ea hao ea tlhaho e tla u
bonts’a hobane ba fuluehile feela. Ba mpa ba sisimoha. U a
bona?” Ha u ema u mamela ntho eo, u se u lahlehetsoe ke ntoa.
97 Ha ba re, “Oh, joale, be butle motsotso. Ngaka ea hao e
chelo, hore u ts’oeroe ke TB ’Me e_e se e hatetse pele haholo.
Ha ho mokhoa hore o ka hlola TB eo. Ngaka e itse ha ho
mokhoa. Joale, na kelello ea botho ha e rialo?” Be, ha u
ikemisetsa ho its’etleha ka mabaka, u ka hla ’na ua itokisetsa
ho shoa.
98 Empa ha u tsamaea ka seo Morena a se abileng, ts’episo,
’me u ka Se lumela, Se fetola maoa oohle.
99 Joale, mokhoa oo E fetolang ka oona, ke oona mokhoa oo E
ne e mphetole tlase mane. Le a bona? Ke E lumela feela. Ha ke
tsebe E khonne joang, empa ho hlahile sebopuoa se secha. Ke
ne ke tloaetse, ke sa batle kereke. Ke^
100 Motho o n’a re ho ’na, ke sa le ralitebele, re ne re^Ke ne
ke loana ntoa ea ka ea leshome le metso e mehlano ho ba
lefshoang, tlase mona_mona Evansville, Indiana. ’Me Howard
McClain, boholo ba lona batho ba New Albany le ne le mo
tseba mono. ’Me re ne re nyoloha ka seterata. ’Me Howard o ne
a loana boimeng ba welthara, ’me ’na ke le boimeng ba
banthamo. Ke loana le Billy Frick ho tsoa Huntington, Virginia
Bophirimela. Ke ne ke apere sutu e bolou, tjena. Mehleng eo,
ke na le moririnyana. ’Me ke ne ke nyoloha ka seterata. Re ne
re ja sophoro mohlomong ka bo hora ea boraro, ho itokisetsa
ntoa bosiu boo. Re ne re il’o phomola ka nako eo, re ntoo
tlamisa matsoho a rona. ’Me Howard a re ho ’na, ho re, “Ua
tseba ke’ng, Bill?”

Ka re, “Ke’ng?”
Ho re, “U ts’oana le moreri oa Baptisi.”

101 ’Me a ka mpitsa ntho efe kapa efe. Ke ne ke sa^Ka
retoloha. Ke re, “Joale, be butle, Howard. Joale, u a nts’eha ha
u rialo.” [Moena Branham le phutheho ba ts’eha_Mong.] ’Na,
ke batla ke le mokana, empa ke ikemiselitse ho mo hloa
holimo. Ke sa batle ho amana le moreri ka letho.
102 ’Me joale tlotla e kholo ka ho fetisa eo a kileng a mpha
eona, oh, ha motho a na re, “Moena Branham, u ts’oana le
moreri.”

Ke re, “Ho bokoe Molimo!” Le a bona? Le a bona?
103 Molato ke eng? Ke shoele. ’Me ke sebopuoa se secha. Ke e
khonne joang? Ke nkile Lentsoe la Hae. “Moena Branham, u
noele moriana oa mofuta ofe, u noele motsoako ofe?” Ha ke a
noa letho. “Ebe O e khonne joang?” Ha ke tsebe. Empa, leha ho
le joalo, ke ile ka E lumela. Ha ke a noa letho. Ke mpile ka E
lumela. ’Me A ntsosa ho seo ke ne ke le sona, moetsalibe, ho
nkisa ho Mokreste. O e entse kahobane ke nkile Lentsoe la

Hae. O tla etsa joalo le ka maloetse. O tla etsa joalo le ka
kolobetso ea Moea o Halalelang. O tla etsa joalo le ka ts’episo
ka ’ngoe Ae etsang.

104 Empa, le a bona, ke eng, sehloho sa ka ke sefe? Ke
khohlano. Ke khohlano. Satane o leka hore le Le beele
mabaka, ’me le se ke la etsa joalo.

105 Empa hoba u fetohe Mokreste, u etselitsoe qhobosheane
ke Lentsoe le ke ts’episo efe feela e ka hara Lentsoe. Shuu!
Ha kea tseba ke tla rialo. Le a bona? Uena, ha u fetoha
Mokreste, u beoa ka mora Lentsoe la Molimo. Le a bona?
Joale, ke seo sets’abelo sa hao, polokeho. Oho, banna!
Ts’episo ka ’ngoe ka Mono ke ea hao. Ntho feela u lokelang
ho e etsa ke ho e nanabela le ho e ts’oara, le ho tsoelapele ka
eona. “U tseba joang hoba e tla sebetsa?” Ha ke tsebe kamoo
e tla sebetsa. “Ak’u ntlhalosetse.” Ha ke tsebe. Ntho e le
’ngoe eo ke e tsebang, ke hore, Molimo o file bana ba Hae
tlhaselo e khabane ka ho fetisa eo ba neng ba ka e fumana,
le ntho e khabane ka ho fetisa ho hlasela ka eona, hoba O
tseba mosebetsi oa sera.

106 Joale, ha re_ha re theoheng re hlahlobe taba eo; joalo ka
ho nka khemistri ea mali, kapa khemistri ea metsi, kapa seo e
ka bang sona. Le a bona? Ha re_ha re theoheng re e
hlahlobeng. Hobaneng, hobaneng A abile Lentsoe?
Hobane^Na le itokisitse? [Phutheho e re, “Amen.”_Mong.]
Lentsoe ke la Bosafeleng. [“Amen.”] Le a bona? ’Me ha Molimo
o entse pallo ea Bosafeleng, le joalo ha ho letho kae kapa kae le
ka e khinang. Ba ne ba ke ke ba khona. Ho hlanamisa athomo e
’ngoe le e ’ngoe, le ho e sothela morao, hoo ho ke ke ha phunya
Lentsoe la Molimo, Lentsoe le le leng le le nyenyane. Le a
bona? Hobane, Jesu o itse, “Maholimo le lefats’e li tla feta,
empa Lentsoe la Ka le ke ke la hloleha.” Le a bona? Ke sona
sebetsa se khabane ka ho fetisisa se leng teng. Ke Lentsoe la
Molimo Mohlolehi.

107 Joale, Lentsoe la Molimo ke eng? Lentsoe la Molimo ke
Molimo ka boEena. Kahoo, Molimo o Iphile molumeli. Amen.
Shuu! Ke Molimo ka boEena. O Iphile molumeli, ho futuhela
sera ka eona. Ka mantsoe a mang, Eena ke Ntate. ’Me Lentsoe
ke Molimo, ha ho le joalo Lentsoe ke Ntata rona. Re tsoetsoe ka
Lentsoe, ’me O eme moleng o kapele bakeng sa bana ba Hae.
Amen. Ke moo he. O eme mono bakeng sa bana ba Hae. Re
ts’ohile’ng? Hloibilo e tiile. Ho Khutla ho tiile. Lehlohonolo ka
leng le ts’episitsoeng ke la rona. Tsohle ke tsa rona. Joale, ha re
batla re khoehlisa ’me re re^

108 Satane a re, “Ak’u ts’elele ka koano. Ke tla eletsana le uena
ho Le beela mabaka.” Uh-oh, u potetse ka mora Ntate he. Le a
bona? U se ke ua etsa joalo. U lule hona moo Ntate a emeng

teng, hantle moo Le bolelang teng. Ho re, “Ke ho rialo Ntate.”
Le a bona? “Ho rialo Ntate oa ka. Ho rialo Ntate oa ka.” E tla
mo fekisa. Ka ’nete-nete, e tlamehile. Ho lokile.
109 Empa ha u sutha ka mora Hoo, joaloka ha Eva a entse, ntoa
e lahlehile. Joale, Eva oa batho, o ile a mamela. A lahleheloa ke
malulo a hae. Ho lokile.
110 ’Me eaba Molimo o khetha banna ba tla laola qhobosheane
ea Hae, ’me esale A etsa joalo haesale.
111 Ke hona moo, hangata, batho ba matsatsing ana a qetelo ka
nako tse ling ba reng, “Hobaneng u sa nahane hore
mofumahali a ka sebetsa hantle sefaleng joalo ka monna?” Ha
ke phehe khang moo, ho hang. Ka linako tse ling le ho feta le
’na, bongata ba bona.
112 Empa, le a bona, re lokela ho nka seo Molimo a se entseng.
Le a bona? Hona mono, Eva ke eena ea lahletseng marapo, ’me
hase Adama ea lahletseng marapo. Che, monghali. Empa
kahobane a ne a rata mosali oa hae, a tsoa a tsamaea le eena.
Le a bona? Kahoo, Molimo a khetha banna ho laola
qhobosheane.
113 Joale, ntho e latelang, re fumana hore he, hoba ntoa e
lahlehe mono, mohla nako ena ea timetso e ba fihlelang, khetlo
le latelang, ha ba le_le phetoho ea makhathe ho tloha nakong
eo.
114 Re tseba kamoo ntoa e tsamaileng kateng. Re tseba Eva a a
lahlehetsoe ke ntoa kahoba a ile a its’etleha ka mabaka a hae ho
ena le tumelo ea hae Lentsoeng la Molimo. Ha re e pheteng. A
its’etleha ka mabaka a hae ho ena le ho ba le tumelo Lentsoeng la
Molimo. Ea felloa ke mabaka. Ka baka leo a roba litheko tse
kapele ’me sera sa khoroha ho kena, ’me eaba moo lefu le
khahlolang lefats’e. Joale, ka baka leo, Molimo ha o a ka oa hlola
o Le ts’epela basali, ho laola theko eo e kapele. Ke ka banna.
115 ’Me joale, phethohong e latelang ea lekhathe, ha qala
khohlano. ’Me ke sa ntse ke shebile Lengolo mona. Ke a kholoa
nka mpa ka qala ’me ka le bala.
116 Hantle-ntle, le rera nako e kae, e ’ngoe le e ’ngoe, e
lekaneng feela^Nke ke ka nka lihora tse fetang ts’elela, ’me
re tla be re^[Phutheho e a ts’eha_Mong.] ’Me kahoo re^Ke
ne ke sa rialo, beso. Ke^
117 Ha re qaleng hona mona, lona liBibeleng tsa lona. Ha re
baleng metsotso e ’maloa. Ke mpa ke rata feela ho Le bala, ha
re ntse re ea joalo, ’me e tla be e le Lentsoe la Molimo mocha-
o-chele. Ha re boeleng re qale moo makhathe a fetohang teng,
ho qala ka Adama, lekhathe la boAdama ho isa ho lekhathe la
boNohe. Joale_joale le pele nako eo e fihla, ha re shebeng
se_se ileng sa hlaha. Ha re qaleng, re qale ka khaolo ea bo 6 ea
Genese, le ho bala litemana tse ’maloa.

Eitse hobane batho ba qale ho ata lefats’eng, ha ba
tsoetse basetsana,

’Me bara ba Molimo ba bona barali ba batho hoba ba
batle; ’me ba inkela basali hara bohle bao ba
ikhethetseng bona.

118 Joale ha re e bapiseng. Joale, hopolang, Jesu o itse, “Joalo
ka mehleng ea Nohe, ho tla ba joalo le ho tleng ha Mora
motho.” Joale le hlokomele, ho bala temana ena ka hloko joale,
eka thuto ea sekolo sa Sontaha, temana kapa tse peli, ke tle ke
tsoele pele ka Mangolo a mang.

^itse hoba, batho ba qale ho ata^lefats’eng, ha ba
tsoetse basetsana, banna, le a bona,

^bara ba Molimo ba bona barali ba batho^
119 Joale, na lemohile taba eo?

^bara ba Molimo ba bona barali ba batho hoba ba
batle; ’me ba inkela basali hara bohle^ba
ikhethetseng, bohle bao ba ba khethileng.

120 Joale, boholo ba baithuti ba thutabomolimo^Ha ke batle
ho fapana. Ha ke a ikemisetsa joalo. Empa boholo ba lona lea
tseba hobane baithuti ba thutabomolimo ba lumela, ho re,
“Mangeloi ana a oeleng, a na oe ka leshano la Lusifere, a
inkela basali. E ne e le mangeloi a oeleng, hantle-ntle bara ba
Molimo, ba oeleng mohaung, ba lahletsoeng ka ntle lefats’eng,
ba ikhathella ho kena nameng, ’me ba inkela basali.” Ke_ke
batla ke sa hopole le hanyenyane taba eo e lokisa litaba ho
latela Lengolo.
121 Hobane, tabeng ea pele, pele lengeloi le oeleng le ka iphethola
motho, le tlamehile ho ba ’mopi pele. ’Me ho na le ’Mopi a le
mong, ’me eo ke Molimo. Taba eo e hlakoleha ke hona.
122 Ntho e ’ngoe, “Bara ba Molimo ba inkela barali ba
batho.” Le hona na le tsebile, hobane Bibele ha e bale bong
ba mangeloi? Le a bona? Ha ho baloe bong ba mangeloi. ’Me
ha ho sebaka kahara Bibele moo ho nang le lengeloi la
mosali. Hobane, mosali ke khoabi ea monna. Ho ts’oana, le
mohla Adama e ne e le Adama le Eva ’moho, le ho qaleng.
Le a bona? O nts’itsoe lehlakoreng la hae. Kahoo e_e hlokisa
tseko ea bona matla, ka hore ana e ne e le mangeloi a
oeleng.
123 Empa ha le ka nts’oarela, ’me le sa leke ho nkuka ke
leka ho iketsa tsebanyane mona, empa ho fana ka_ka
mohopolo oa ka_oa ka ka eona. Ke nahana, “Bara bana ba
Molimo e ne e le bara ba Setha, ba bona barali maKaine,
baKaine, hore ba batle.” Hobane, “Bara ba Setha ba tlile, e
ne e le mora oa Adama, eo e neng e le mora oa Molimo.”
Empa, “Mora, barali ba Kaine, eo neng e le mora oa
Satane.”

124 Joale, le lemohe, “Ba ile ba lemoha,” hantle bofelong,
pejana ho timetso ena ea moroallo, “hore barali ba maKaine ba
batle, ba khahleha, ba hohela.” Le a e ts’oara? [Phutheho e re,
“Amen.”_Mong.]
125 Joale, Jesu o itse, “Joalo ka mehleng ea Nohe, ho tla ba
joalo ho tleng ha Mora motho,” basali, ho hohela. Basali ba
mofuta ofe? MaKaine, le a bona, ba nka bara ba Molimo. Le a
bona? “Bara ba Molimo ba nka basali ba maKaine.”
126 Botle bo tlokomang ba basali bo atile haholo lilemong
tse mashome a mahlano tse fetileng; ha motho a nka
sets’oants’o sa lilemo tse mashome a mahlano tse fetileng,
kamoo e_e basali ba hohelang ba ne ba shebeha kateng. Ke
ne ke shebile, tsatsi le leng, nalaneng ea lintoa; le kamoo
Pearl White, e ka ba lilemo tse lekholo tse fetileng, mohla a
na hlajoa ke Scott Jackson, mochaufa oa hae, le chebeho ea
mosali eo. Joale, hape, ebe sa Mary Bonneville, le boholo ba
basali bao ho thoeng ba hohela, ba lilemo tse mahome a
mahlano ho isa lilemong tse lekholo tse fetileng, ba bapise le
ba kajeno. Ba ke ke ba ema le seriting feela. Ehlile le ho
leka. Ba likhoka!
127 Basali ba fetohile ba boleea, bots’hehali, le joalo-joalo, ba
hohela ho feta. ’Me ke eng? Ba apara ka mokhoa o hohelang ho
feta. Athe, basali ba ne ba apara mese e meholohali, le
matsoho, le mese e melelele, ’me ba pata ’mele oa bona hoba ba
ne ba sa batle ho lakatsoa ke banna. Ba ne ba phelela monna a
le mong ea ba khethileng ho ba mofumahali. Kajeno, basali ba
its’ollela kahara liaparo tse nyenyane, ’me boits’oaro bo
hlephileng bo jele setsi hona ’me bo hlahafetse ebile ke_ke
ntho e hlolang kutloisiso.
128 Ho ne ho hlolla, mohla ke balang hlophollo ea tsatsi le
leng, ea Chicago, ha ke ne ke etetse mono. New York, Los
Angeles, Birmingham, le_le boholo ba metse e meholo e
tsoileng ka mahetla, tlelapa ke ena, litlelapa tsa boithabiso,
li kopane ’moho hoo malapa le malapa, tikolohong, a
ngolisang tlelapeng ena. ’Me ba kopanela tulong e itseng, ba
nka linotlolo tsa bona, ba li lahlela kahara katiba, mosali o
kenya letsoho mono ’me o nka senotlolo ’me eo ke monna oa
hae hofihlela ba boela ba kopana. Bao ke basali ba rona ba
maAmerika.
129 Le a bona, ho bonts’a hore, e boetse e khutlile, e qalile
ts’imolohong ka basali, ka motabo, ’me e fella ka ho ts’oana
pheletsong joale. E seng^
130 Molimo ha o a ka oa e hlohonolofaletsa, mosali ea
ts’epahalang le ea lokileng. Balang ho Esaia, ha A bolela
kamoo bao ba tlang ho phonyoha matsatsing a qetelo, barali ba
Sione ba tla phonyoha lintho tsena tsohle tse rohakiloeng
holima lefats’e.

131 Joale, “Bara ba Molimo ba bona hobane barali ba batho ba
batle; ’me ba inkela basali, ho bohle bao ba ikhethetseng
bona,” joale ke ponts’o e kholo ea nako ea bofelo. Ha re baleng
temana e ’ngoe.

Eaba JEHOVA o re, Moea oa ka o ke ke oa ’na oa eba
ho motho kamehla,^

132 Hang hoba ho etsahale sena, taba ena, ho nyalana. Luka o
re bolella joalo. Ke e ngotse fats’e mona. Ke nahana ke Luka
7:27 ea boletseng joalo, kamoo^Kapa, Luka 17:27, o boletse
taba eo, kamoo, “Ba ne ba nyala ’me ba nyalisa, mehleng ea
Nohe.” Le bona kamoo ho ne ho le kateng? Ntho e ts’oanang.
Banna ba ne ba sheba khahleho. “Bara ba Molimo,” bona ba
loketseng ba be ba laola qhobosheane, “ba sheba barali ba
batho_batho,” kamoo ba ne ba hohela kateng, ba le batle.
“’Me ba inkela basali, ’me ba nyala, le ho ineela lenyalo.” Ba
etsa joalo kajeno. Le a bona?

Eaba JEHOVA o re, Moea oa ka o ke ke oa ’na oa eba
ho motho kamehla, etsoe le hona e le nama feela:
lits’iu tsa ha e tla ba lilemo tse lekholo le mashome a
mabeli.

’Me ho ne ho le lifonthoane tsa batho lefats’eng
mehleng eo; hobane bara ba Molimo ba tle^ho barali
ba batho, ’me ba ba tsoalle bana, ’me ke tsona linatla
tsa boholoholo, tse mabitso^tummeng.

133 Lemohang. Basali bana ba hlalefileng, ba rutehileng ba
maKaine, e seng^ho tsoa lesikeng la Kaine, ba nyalana le
bashanyana bana ba ithobileng ba Setha ba balemi. ’Me ho tsoa
mono, ea eba “lifonthoane” ’me ba “tuma.” Re ba fumana e ne e le
boramahlale ba baholo, babetli ba baholo ba patsi. Batho ba
baholo, ba bohlale, ba rutehileng, ’me ba na le_le moruo o
moholo. ’Me ba phela mongoaheng oa mahlale hoo ba ne ba haha
lipiramite tseo re sitoang ho li haha kajeno. Ba haha li-sphinx le
mekolokotoane e meholo eo re e bonang majoeng, mahlabatheng
a nako, eo re ke keng ra e hlahisa kajeno. Hobane, batho bao ba ne
ba its’etlehile tsebong ea bona, ’me ba fetoha boramahlale le
banna ba masene ke hona, le banna ba tummeng.
134 Empa bara ba Molimo, ba lutseng ba ithobile, ba tsamaela
hole le lintho tse joalo, ’me ba its’epela Molimo, ba tseba
hobane ba tla rua lintho tsohle qetellong. Le a bona?
135 Ka baka leo kajeno batho ba re, “Ba bohlale. Ba na le sena
sohle. Re etsa sena sohle.” Ba ne ba hlalefile ho re feta, ’me re
hole hakana le Molimo ho feta pele. Le a bona? Le ikhulela
hole haholo. Ho lokile.
136 Ha ke sa tla nka nako e ’ngoe ho bala ke theoha. Ka nako e
’ngoe, ha le fumana monyetla, e baleng le theohe, khaolo ea bo
6 ea Genese, kamoo lintho tseo li etsahetseng kateng.

137 Tlhahiso e nyenyane feela, ke ne ke hopotse ho e bala. Ke
ne ke e ngotse fats’e mona, hore ke tla e bala, temana feela
kapa tse peli, ho le bonts’a papiso ea nako ea Nohe le ea nako
ena. Joale, rea bona hobane batho ba nyala ’me ba nyalisa. Re
bona botle ba basali, ba hlobotseng liaparo tsa bona, ba hohela
bara ba Molimo.
138 Joale, hase feela ho ts’etleha karolo ena ea Molaetsa holima
basali. Ke motlotlo ho ba le basali ba kang bao mona, bao e
leng mafumahali, basali ba bacha ba sa ntse ba hloekile ’me ba
hlompheha. Hoo ha ho bee^
139 Joale, e_e mosali ea tloaelehileng, kajeno, o khutletse
mahlakung a feiga, kamoo Eva a ne a le kateng. ’Me “lehlaku la
feiga” hantle-ntle ke tsamaiso e entsoeng ke motho; lishoto, ho
tsuba, moriri o ponngoeng, ho hohela. Ba e etsetsang, ho itlhahisa
ka pel’a monna oa hae? Ha eba ba etsa joalo, e tla be e se mora oa
Molimo; ke moKaine. ’Me ha e le mora Molimo, o tla re ho eena,
“Hlatsoa sefahleho u be u apare liaparo.” Le a bona? Hantle.
140 Joale, Molimo, ka nako ena, O boetse o khethile ho romela
Lentsoe la Oona, bakeng sa bana ba Oona. ’Me O khethile
moporofeta. “’Me Lentsoe la Morena le tla ho baporofeta.” ’Me
Nohe le Henoke, papiso e ntle hakakang! ’Me motho e
mong^Hangata, batho^
141 Ke_ke elelloa, tse ling tsa lipotso tseo ke sa kang ka li
araba. Ba botsitse potso eo. Ho re, “Moena Branham, ha ke
lumellane le uena.” Moena ea khabane ea ngotseng tse ling tsa
liratsoana tse ntle, eo ke tla mo etela joale. Moena^Lebitso la
thaka leo ke mang, re il’o mo rerela, holimo koana joale,
kopanong e latelang ena holimo mona South Pine, kapa
Southern Pine? [Motho o re, “Parker.”_Mong.] Parker. Thomas
Parker, a re, “Ho na le ntho e le ’ngoe eo ke sa lumellaneng le
Moena Branham ka eona.” Ho re, “O lumela hobane Kereke e
ke ke ea feta Mats’oenyehong.” Ho re, “’Na ke lumela hobane
Kereke e tla Mats’oenyehong, bakeng sa ho hloekisoa.” Ebe ho
etsahetse’ng ka Mali a Jesu? Le a bona? Ha ho moo ho
fumanoang papiso efe kapa efe, kapa Lentsoeng lefe kapa lefe,
hore Kereke e feta Mats’oenyehong.
142 [Motho e mong o bulela sefehlamoea_Mong.] Ba tla lokela
ho se beela banna bana ba se nang mafatla. Mantsoe a bona ha
a che kapele hakana.
143 Ha ho moo Kereke e fetang nakong ea Mats’oenyeho. Mali
a Kreste, le ho tlotsoa ha Mali a Jesu Kreste ka botlalo, ho
hloekisa sebe sohle. ’Me ebe hobaneng re lokela ho hloekisoa?
Re hloekisoa letsatsi le letsatsi; ha ho Mants’oenyeho a letho.
Utloang. Utloang seo Jesu a se buileng ho Mohalaleli Johanne
5:24, “Ea utloang Mantsoe a Ka, ’me a lumela ho Ea
Nthomileng, o na le Bophelo bo sa feleng, ’me a ke ke a tla
Kahlolong; empa o tlohile lefung ho kena Bophelong.” Amen.

144 Henoke, moporofeta! Nohe ke papiso ea Bajuda, masalla,
mohlanka oa Molimo. ’Me Henoke, moporofeta e moholo ea
porofetileng ho tla ha Morena, o ile a fetoloa, a hloibiloa pele
ho moroallo. Nohe eena a ts’elisoa, e le ho baballa peo
lefats’eng.

145 Joale, Molimo o rometse Lentsoe la Oona ka moporofeta oa
Oona, Nohe, ’me mohla Nohe le Henoke ba ne ba qala ba
porofeta. ’Me pejana feela moroallo o theoha, ha etsahala’ng?
Henoke a nyoloha; Nohe eena a ts’elisoa. Le a bona? Henoke
eena a fetoloa. Ponts’o ea Nohe, ea e-ba, ho sheba Henoke.
Mohla Henoke a ne a sa fumanoe, eaba moo Nohe o a tseba
hobane moroallo o haufi, hobane o ne a beile Henoke leihlo.

146 Joale, Satane, nakong ena, o ile a haha tsamaiso e
ts’oanang le eo a e hahileng ts’imong ea Edene, ho bea mabaka
khahlano le Lentsoe la baporofeta bana. Ntho e ts’oanang!
Joale, Satane o ile a haha tsamaiso ea hae. A ts’oanela ho
sebetsa le batho ba fetang a le mong kapa ba babeli joale; a
lokela ho sebetsana le libilione. Mehleng ea pele ho moroallo,
batho ba ne ba le bangata, mohlomong, ho feta ba leng teng
hona joale. Ba ile ba eketseha, hohle holima lefats’e. Ho e-na le
lefats’e le leholo la batho mehleng eo, mohlomong ho feta hona
joale hole. ’Me joale le shebe. Satane, hore, (ha se ka leano la a
le mong, ka Eva), o ile a iqapela tsamaiso. E ne e le efe? Ho
loants’a Lentsoe la Morena le tlileng ho baporofeta. Le a e
ts’oara? [Phutheho e re, “Amen.”_Mong.] O sebelisa ’ona
maqiti ao a khale-khaleng, nako le nako. ’Me Molimo o lula le
la Hae ka ho ts’oana, Lentsoe.

147 Ke mona ho tla Nohe le Henoke, ka HO RIALO MORENA,
ka kaho ea areka. Joale, le hlokomele, morero oa Satane o ile
oa ts’eha morero oa Molimo. Joale le ke le bapise seo le kajeno,
“bathethehi ba halalelang,” le eng hape. Le a bona? Basomi,
Bibele e boletse, ba ne ba ts’eha morero oa Molimo. Morero oa
Satane o ts’eha morero oa Molimo. Ba O nka o sa bape le
mahlale a bona le mabaka.

148 Joale, ba re, “Thaka leo la khale holim’a leralla mane, le
ahang sekepe seo, ’me o re ho na le metsi a tla ts’oloha holimo
mane. Joale, re na le boramahlale ba khabane ka ho feta
lefats’eng. Joale, mohlomong ba e-na le radar eo ba ka e
thunyetsang khoeling, le eng hape, ’me ba ka kholisa metsi a le
sieo mono. Joale, a mang a ka theohela joang fats’e? Motsofe
tooe, u a hlanya.”

“Empa ke na le HO RIALO MORENA.” A ’na a tsoelapele
hantle ho haha.

149 A ema hantle monyako oa areka, a rera Evangeli, le ho
haha, a ntse a shebile Henoke. Ha a kena, mantsiboea, ha thoe,
“Na ba E amohetse, tlase mane?”

150 “Che. Ba nts’ehile. Ba mpatile ka mahe a bolileng, le ntho e
’ngoe le e ’ngoe.”
151 “Ba entse ntho e ts’oanang holimo mona. Empa ha re
otlelleng re tsoele pele.” Le a bona? “Oh, ba mpitsa ‘mohalaleli
ea thethehang,’ le ntho e ’ngoe le e ’ngoe, empa ho itoketse.”
152 Ba bokana bohle ’moho kopanong ea thapelo, le ho tsoela
pele hantle ka mokhoa o ts’oanang, le a bona, ka mokhoa o
ts’oanang le kajeno hantle. Hobane, ba tsebile ba ne ba
hahetsoe qhobosheane, hoba ba ne ba eme ka mora HO RIALO
MORENA.
153 Joale, motho ea tloaelehileng ea beang mabaka o ne a tla
re, “Oh, ke lithole tseo.” Mosali o kile a re ka nako e ’ngoe^
154 Ka nako e ’ngoe ke ne ke^Moshanyana enoa o ne a ruta
sekolo sa Sontaha kerekeng ea Baptise. Ke ne ke rera holimo
mane, bosiu bo bong. ’Me ka kopana le eena tlase toropong; ke
palame baesekele ea ka. ’Na, toropong, ka kopana le eena. A
palame baesekele. A emisa ka thoko. A re, “Billy, ke ile ka ea u
mamela bosiu bo bong.” Le ho re, “Ka ’na ka thabela seo u se
buang ho fihlela mosali eo a qalella ho lla le ho its’oara ka
hore-le-hore, batho bao bohle ba ntse ba re, ‘Amen.’” Le ho re,
“Ka se ke ka hlola ke khona ho e mamella.” Le a bona? A re,
“Taba eo ea mathisa mohatsela mokokotlong oa ka, ho utloa
batho bao ba re, ‘Amen’, hantle ha u bua ntho e ’ngoe.”
155 Ka re, “Moena, ’na ha ea ka ea nts’oara joalo.” Ka re, “A
re^” Ka re, “Ke tla u bolella.” Ka re, “Ha u lumele ho re
‘amen’, le ho leratanyana leo le ho lintho tseo baneng ba li
etsa?”

Ha thoe, “Che. Ha ke lumele seo.”
156 Ka re, “Ha u ka fihla Leholimong, u tla hoama.” Ka re,
“Hobane, ba^Efela ha ntho eo e mathisitse mohatsela
mokokotlong oa hao, ho tla ba joang ha Mangeloi, homme a
eme hantle pel’a Molimo, mots’eare le bosiu, a ntse a hoeletsa,
‘O a halalela, o a halalela, o a halalela, Morena Molimo ea
Matlaohle. O a halalela, o a halalela, o a halalela’? Khele, lena
ke lefats’e le khutsitseng ka ho fetisisa leo u ka phelang
holim’a lona.” Ke hantle.
157 Liheleng e tla be e le lillo le ho mephohomela. Leholimong
e tla be e le mehoo le lerata. Ka hona u ka_u phela sebakeng se
kgutsitseng ka ho fetisisa seo u ka phelang ho sona, hona joale.
Ka hona u ka hla ’na ua itloaetsa lona, tulong e ’ngoe kapa ho e
’ngoe. Ka hona nka mpa ka ikhethela ’me ka ema ka mor’a
Lentsoe la Molimo. Lona? [Phutheho e re, “Amen.”_Mong.] Le
tsoele pele ho Le ts’ehetsa. “Ke HO RIALO MORENA. HO
RIALO MORENA.” Le ’ne le tsoele pele ho ts’ehetsa. Ho lokile.
158 Ee, E ne e sa bape le kananelo ea bona ea mahlale. ’Me
kajeno, ha ba bona Moea oa Molimo o khona ho lemoha

mehopolo ea pelo, joalo kaha Molimo a boletse, ho bua le ho
lepa, ho bua ka lipuo, ho fetolela, lineo tsena tsohle tse
fapaneng, ba re, “Boo ke bokhoni ba ho bala kelello.” Le a
bona? Ba leka ho e kenya. Ba re, “Be, re e bona e etsoa, empa
na le tseba seo e leng sona, e mpa e le bokhoni ba ho bala
kelello ea motho.” Empa ke HO RIALO MORENA.
159 Jesu o itse, “Liponts’o tse tla tsamaea le ba lumelang ke
tsona tsena.” Ke ho fela seo ke se batlang. Ho fihla kae? “Ho
isa pheletsong ea lefats’e.”
160 Ha e bape le lipatlisiso tsa bona tsa mahlale, ka hona ba E
ts’eha. ’Me ba entse ntho e ts’oanang mehleng ea Nohe. Oh, ee.
Ha E bape le mabaka a bona. U ke ke oa E beela mabaka,
empa E sa ntse e le Lentsoe la Molimo ka ho ts’oana. Ho lokile.
161 Ka hona Satane a qala ka tlhaselo ea hae holim’a sehlopha
sa Nohe, joalo kaha a entse Edene. ’Me e mong le e mong a
tlameha ho khetha, ka tumelo. Thoriso! E seng ntho eo u e
rekileng, empa ka tumelo. ’Me mokhoa feela u ka khonang, ka
tumelo, ho lumela leshano la phutheho ea mokhatlo, ke ka ho
latola Lentsoe la Molimo, pele. U sa ntse u nahanne ka
pholoho? Ke Eona Ena. ’Me mokhoa o le mong feela u ka
sitoang ho E lumela, u tlamehile ho ts’etleha tumelo ea hao
qopitsong ea leshano la Diabolosi, ka mabaka; ho e-na le ho
lumela Lentsoe la Molimo, hore u tlamehile ho tsoaloa bocha.
’Me ha u le joalo, liponts’o tsena li tla tsamaea le ba lumelang.
Oh, ke rata sena. Hoo ho utloahala ho le monate ho ’na. Le a
bona?
162 Ak’u lumele Lentsoe la Hae, ho sa tsotelehe seo motho o
sele a se buileng. “Molimo o itsalo. Molimo o itsalo.”

Ho re, “Be, Hona ho tjenana-le-tjenana.”
“Empa Molimo o itsalo.”
“Be, rona, Presbeteriene.”
“Ha ke tsotelle. Empa, Molimo o itsalo.”
“Re maBap-^”
“Ha ke tsotelle. Molimo o itsallo.” Le a bona?
“Re maKatolike.”
“Molimo o itsalo.” Le a bona? Lula hantle tjena.
“Be, molisa oa rona o na le ligarata tse ngata hakana.”
“Empa, Molimo o itsalo.”
“BoMopapa ba rona ba na le hona. Babishopo ba rona ba

na le sena.”
163 “Empa, Molimo o itsalo.” Ak’u lule hona mono. Ke
sets’abelo sa hao, u etselitsoe qhobosheane Lentsoeng la
Molimo, u phuthetsoe. Kamoo u^

164 Khele, u kolobelelitsoe Lentsoeng. Ke hantle. “Ka Moea
o le mong re kolobeletsoa bohle ’Meleng o le mong, ’me
’Mele oo ke Kreste.” Na ho nepahetse? [Phutheho e re,
“Amen.”_Mong.] E, monghali. “Ka Moea o le mong, bohle
ba kolobeletsoa ’Meleng oa Molimo.” Eba joale, u
kolobelelitsoe ho Molimo. U tiisitsoe ka ho Molimo. Lentsoe
la Hae ke qhobosheane ea hao. Ke qhobosheane e tileng.
“Lebitso la Morena ke qhobosheane e matla, ba lokileng ba
ts’abela ho Lona ’me ba bolokehile.” Eena ke qhobosheane
ea ka, leqhaama la ka, thebe ea ka, lietsa tsa ka, katiba ea
ka, baki ea ka, pelo ea ka, ntho tsohle ho ’na, Molimo,
tsohle-ho-bohle. Molimo! Ke phuthetsoe ka ho Eena, ke
shoele ka nq’a lefats’e, ho tsoha le Eena tsohong. “Ha e sa le
’na ea phelang, empa e le Kreste ea phelang ka ho rona.”

Re emetse ho fihla ha Tsatsi la ’lemo tse
sekete tse monate,

Mohla Morena’ rona a tla nka Monyaluoa’
Hae ea letileng;

Oh, lefats’e le fehelloa, le llela tsatsi leo la
tokoloho e monate,

Mohla ’Moloki oa rona a tlang lefats’eng hape.
(Ba bonolo ba tla ja lefa la lefats’e.)

165 E mong le e mong o ne a loketse ho khetha, ka tumelo. U
loketse ho etsa hoo. Uena, kajeno, u loketse ho lumela e_e
leshano la Diabolosi kapa ho lumela Lentsoe la Molimo. Ke
hore, e ’ngoe ea tsona. Joale, re fumana^
166 Ha re nkeng Nohe motsotso feela, pele re sutha mona. E ka
re kea bona, Nohe, le a tseba, o ne a lokela ho feta linthong tse
itseng. E ka re kea ’mona ha a theoha ka seterata, a ntse a re,
“Kahlolo ea tla.”

Khele, bona, “U tseba joang? Ke kahlolo ea mofuta ofe?”
167 “Molimo o tla otla sechaba sena se tletseng sebe. Bara ba
Molimo ba nyalane le barali ba Kaine, ’me ke bao. Shebang seo
le fetohileng sona. Le furaletse Molimo. Le na le litsamaiso tsa
lona tse kholo, tsa borapeli. Le na le lintho tsena tsohle, empa
Molimo o tla otla lefats’e.”
168 Ho re, “Monnamoholo oa batho, o batla a^Mo tloheleng.
Le a bona? O a^”
169 Empa o ne a ts’oere HO RIALO MORENA. A ka kholisa seo
a na a se bua, empa ha ba ka ba se lumela. Le a bona? O ne a
ts’oere Lentsoe la Morena.
170 Joale, mohlomong, letsatsi ka mora’ letsatsi, ’me ba ts’ehe
’me ba some. Mohlomong bana ba mo tjolietsa.
171 Empa Nohe a tsoelapele a rera, leha ho le joalo. ’Me bohle
ba lelapa la hae le bohle ba sokolohang ba tsoelapele ho
lumela, leha ho le joalo. Bohle ba neng ba latela Nohe ba ne ba

lumela Nohe. Ke hantle. Ba ne ba loketse ho ikhethela ka
bobona, ho lumela se boleloang ke lefats’e, kapa ho lumela se
boletsoeng ke moporofeta ea matla enoa ea tlotsitsoeng.
172 Kahoo a re, “Joale le hlokomele. Henoke o tla tsamaea ka
leng la matsatsi ana, kereke. ’Me ha a etsa joalo, ha Henoke a
tsamaea, re mpe re keneng ka hare. Ha re sa tla fumana
Henoke. O tla nnkuoa. Ka baka leo, re mpe re keneng ka hare.”
Ka baka leo, ba sheba ka hloko ha matsatsi a ntse a feta.
173 Ka mora’ nakoana, Molimo oa re, “Ke khots’e litlatse tsa
bona. Ke khots’e mahlapa a bona. Ke tla e nesa. Nka liphofolo
joale. Nyolohela mono ’me o hoeletse, ‘Allelua,’ makhetlo a ka
bang mahlano, ’me linonyana li tla tla li fofa. Litau tsohle,
ntho e ’ngoe le e ’ngoe, e tla tla, ka bobeli ka bobeli. Hoeletsa,
‘Ho rorisoe Morena,’ makhetlo a ka bang mane kapa a
mahlano, ’me li tla tla.” Le a bona?
174 Joale, ka baka leo Nohe a itokisa, ’me liphoofolo tsohle tsa
kena, ’me ebile Nohe le eena o a kena. ’Me eitse ha a kena, kea
kholoa ntho ea ho qetela a e buileng, o ne a eme monyako ’me a
re, “Ke HO RIALO MORENA. Ke pitso ea ho qetela!”
175 Ke hona moo re emeng teng kajeno, moena, monyako oa
Areka. Kreste ke Monyako oo. Ha u ka e nka e le joalo, ’me u
batla ho sebetsana le eona nakoana, ho qotsa koana ho
Lits’enolo, pakeng tsa Filadelfia le Mongoaha oa Laodisea, O
itse, “Ke beile monyako o butsoeng pel’a hao, ’me u o hanne.”
Le a bona? Ke hora eo re phelang ho eona, pejana feela ho
ts’enyeho. Monyako o butsoeng, empa ba hanne ho utloa. Joale,
ba Mo nts’elitse ka ntle.
176 Joale, o ne a eme monyako, ’me a phatlalatsa, “Hora e
haufi eo ka eona Lentsoe la Molimo leo ke le buileng le tla
phethahala.” Ke hantle. Eaba o kena arekeng.
177 ’Me ha a kena arekeng, lea tseba ke’ng? Molimo oa koala
monyako. Oh, khili! Ho se motho ea lokelang ho o koala.
Molimo oa o koala. Keha e le phetho. Monyetla oa ho qetela oa
ho pholosoa o ne o felile.
178 Ka baka leo, ekare kea bona ha bana ba ts’oarana ka
matsoho, mathoko a eona, areka e ka bang lijarete tse makholo
a mahlano mono. ’Me batho ba baholo ba ’na ba e potoloha ’me
ba re, “Be, thaka leo la khale le tla bipetsana le be le shoe ka
mono.” Le a bona? Ka baka leo, ba tsoella, ba ntse ba mo soma,
ka mokhoa o ts’oanang, ho tloka. ’Me le a tseba, motho e mong
le e mong^
179 Joale le mamele. Mohlomong hona ho tla le thusa.
Mamelang ka hloko. Ha u nka Lentsoe la Molimo, ’me u latela
Lentsoe la Molimo, hangata, mono, ka mora’ hoba u etse sohle
seo u ka se etsang, tumelo ea hao e a lekoa. Ke batho ba lehae
feela mona. Ke eme mobung ona oo hona joale. Ke hantle. Ha

ke tsebe seo nka se etsang. Tsoseletso e felile. Le a bona? Ha ke
tsebe moo pitso e latelang e lebileng teng. Ke mpa_ke mpa ke
eme feela, ke shebile ke ts’ohile, ke ntse ke ipotsa ntho e
latelang.
180 Nohe a kena. A latetse thato ea Molimo. Molimo a koala
monyako ka mora’ hae, empa ha feta matsatsi a mang a
supileng pula e sa ne. Ke ipotsa seo Nohe a neng a se nahana,
ka nako tsohle ka mono? Nohe o lutse ka hara areka, monyako
o koetsoe. A nahana, “Nako efe feela, bana, le tla e utloa. Re
tla hula monyako, lemati holimo mona.” Ba ne ba lula
mokatong o ka holimo, le a tseba. Liphofoolo li lula ka tlase,
linonyana ka ho o latelang, ’me bona ba le ka holimo. Letsatsi
leo^ “Oh, hoseng, ho tla fihla_ho tla fihla ntho mono, lefifi,
pula e tla na.” Empa, hoseng ho hlahlamang, letsatsi la chaba.
181 Mohlomong batho ba bang, ba neng ba batla ba lumela Nohe,
eka ba ile ba nyolohela mono ’me ba ema ka mathoko ho areka, ho
re, “Le a tseba ke’ng? Mohlomong monnamoholo eo o ne a nepile.
Re mpe re emeng mona.” Be, eaba bao ba “bona phoso.”

Baporofeta Molimo ha ba etse phoso. Lentsoe la Molimo le
ke ke la hloleha.
182 Le nkutloile ke rera, ka Jonase ea tlohang a ea Ninive. Ba
re o ne a oele. Ehlile o ne a sa oa. O ne a le thatong ea Molimo
hantle. Hantle. O ne a e-na le Lentsoe la Morena, ’me a
tsamaea ho Lona.
183 Mona, Nohe a re, “Joale, bana, tloong koano bohle, ’me le
tla bona leru la pele le kileng la hlaha leholimong. Le tla hlaha
hoseng.” Be, letsatsi la chaba. “Be, mohlomong ka hora ea
borobong. Ea leshome? Ea leshome le motso o le mong?
Leshome le metso e ’meli? Ea boraro? Ea bone? Ea bohlano? Ea
bots’elela? Shuu! O koetse monyako maobane, le hona.”
184 Ba bang ba bona ba re, “Be, u a tseba ke’ng? Ke tla
lumellana le Khaitseli Susie tlase mane nthong e
kholo^kerekeng ea hae e kholo. Monnamoholo eo o a hlanya.
Le a bona? O nyolohetse mono ’me o koetse monyako oo, le ho
re, ‘Pula e tla na,’ ’me ke eo moo a lutseng teng. ’Me, hape, ha
ho letho mono. Le a bona? Letsatsi le chabile hantle, le fetile
kamoo le eeng le etse kateng. Ha ho ntho e kang pula.” Ka
baka leo, balumeli ba fofo, ba sekheeqe, ba pelo li sekheeqe, ba
sa batleng ho nka Molimo, ho fihlela pheletsong ea tsela, ho
phela kapa ho shoa! Le bona seo ke se bolelang? [Phutheho e
re, “Amen.”_Mong.]
185 Emang maemong a lona a ts’ireletso. Leha e le ho phela
kapa ho shoa, ho tetebela kapa ho noela, ema hona mono ka
mokhoa o ts’oanang.
186 Mohla Abrahama, ntat’a ba lumelang, a ne a tsomula thipa,
a suthisetsa moriri oa hloho ea ngoana’ hae morao, ho khaola

qoqotho ea hae, a re, “Ke kholisehile ruri hobane Molimo a ka
tsosa bafu, ka sets’oants’o seo ke mo phopholetsang ka sona.”
A ikemiselitse ho latela Lentsoe la Molimo ho fihla pheletsong.
Le a e ts’oara? [Phutheho e re, “Amen.”_Mong.]
187 Ho sa tsotelehe seo e leng sona, lula hona mono. Ha ntho e
bonahala, eka ha u khone ho khatha tema le ka noko feela,
tsamaea noko eo. ’Me ha u thulana le lerako, ema hona mono
ho fihlela Molimo a etsa tsela e le phunyeletsang.
188 Tsatsi la pele la feta, tsatsi la bobeli la feta, tsatsi la boraro
la feta, la bone, la bohlano, la bots’elela. Le a tseba, Nohe o ile
a lokela ho etsa lintho tse ngata. Kea kholoa ba bang ba
phutheho ea hae ba re, “Ntate, u nahana hore re tlamehile ho
tsoa ka fesetere? Ho nahana hobane e ne e le phoso?”
189 A re, “Che, che, che. Ke Mang ea nkileng Henoke? Ke Mang
ea koetseng monyako oo? Ke Mang ea entseng lintho tseo
tsohle ka pela rona? Ha eba A re tsamaisitse ho fihla mona, le
ho re koalla ka hare, ha re luleng le Eena.”
190 Ke eona, Kereke. Ha eba A re nts’itse lefats’eng, le ho re
tsamaisa ho fihla mona, le ho re koalla ’moho le Eena kahare,
re teetsoe hare ke Moea o Halalelang, ka ho rona, le ka rona, ha
re Mo lateleng re tsoele pele. Ke hantle. Nako e tla fihla. Nako
e tla fihla. Basomi ba ke ba bue seo ba se batlang.
191 Eaba, ka letsatsi la bosupa, hoseng hoo batho ba ne ba le
ka ntle literateng. Ba e-so ho bone ntho e kang eo. Maru a ne a
nyoloha, ho rora ho hoholo ha sealuma, lehalima le phatsima
hara maholimo. Ka hora ea bosupa, marotholihali a pula a
qalella ho na, khetlo la pele, holim’a lefats’e. Kea kholoa
linonyana li ne li lla. Tlhaho e ’ngoe le e ’ngoe e ferekane.
Banna ba qala ba ipotsa, le ho re, “Nts’ang thepa tsa lona tsa
mahlale. Ak’u lekeng radar ea lona. Re bolelleng. Hona hohle
ho bolela’ng?” Empa ea hana ho sebetsa. “Ha re eso ho bone
ntho e ts’oanang le eona bophelong bohle ba rona.” Be,
mohlomong hara mpa ea mots’eare, melatsoana ea qala ea
kokomoha. Ka moso o hlahlamang, linoka, boliba bo ne bo
phatlohile.
192 Matsatsing a ka bang mararo kapa a mane, keha metsi a
tletse hohle literateng, likhohola. Batho ba ne ba tla ba teela
areka hare, ba otlaka monyako. “Bulang!”
193 Nohe o ne a palame a ikela le leqhubu. Ea phahamela ho
maoto a ka bang mashome a mabeli le lethonyana ka thoko,
kea kholoa Bibele e itsalo, hore areka e ile ea tloha_ea
phahama mobung, ’me ea qala ea ebesela e ikela.
194 Ba hloella hloro e holimo-limo, ba its’oarella ka lekala le
holimo-limo. Ba hoeletsa. ’Me ntho e ’ngoe le e ’ngoe e
phefumolohang ka masoba a linko, ea timela, e neng e se ka
hara areka. Ntho e ’ngoe le e ’ngoe e phefumolohang ea shoa.

Ba ne ba ka hoeletsa ho kopa mohau, ba ka lla, empa ba ne ba
khesitse Molimo hangata hakana ho fihlela ho se letho le ka
etsoang haese ho lihela toka ea Hae. ’Me toka ea Hae e ne e le
kahlolo.

195 Ho ts’oana le mohla A ne a re ho Eva, “Mohla le se jang, le
tla shoa ka tsatsi leo.”

196 Joale, ke batla le hlokomele. Re se re bone. Re se re bone
joale, habeli, hore Lentsoe le hohlana le mabaka. ’Me e boetse e
tlile, ho bea mabaka khahlano le Lentsoe. Joale le ka khetha.

197 Joshua o buile ntho eona eo. O itse, “Joale, ha le batla ho
ikhethela ho sebeletsa melimo e sebelelitsoeng ke bontat’a lona
pele ho moroallo, le a bona, kapa le ikhethela ho sebeletsa
melimo ea Baamore bao le ahileng naheng ea bona? Bontate
pele ho moroallo, ba ile ba palama ba feta hara morollo, bona
ba lumetseng Lentsoe la Molimo. Baamore ba Le latotse.
Molimo o le neile lefats’e la bona. Joale, ha le bona e le
bokhopo ho sebeletsa Molimo, ikhetheleng kajeno lena eo le tla
mo sebeletsa. Empa ha e le ’na le ba ntlo ea ka, re tla lula le
Morena.” Amen. Ke rata hoo. Khohlano.

198 Lemohang. Mohla qhobosheane e ne e pshatloa, Edene,
motho o ile a tsoela “ka ntle.” Amen. Ba ile ba tsoela ka ntle.
’Me mohla ba ne ba boloka selekane sa Molimo, ts’enyehong ea
moroallo, ba ile ba kena “ka hare.” Ba tsoela ka ntle ho Edene.
Ba kena ka hare ho areka. ’Me khetlong lena la boraro, ba
nyolohela “holimo.” Tsoela ka ntle, kena ka hare, nyolohela
holimo! Amen. Re bona seo ba se entseng makhetlong a mabeli.
Ke tla ema le Morena. Ha le batle ho ema? [Phutheho e re,
“Amen.”_Mong.] Ke batla ho boloka Lentsoe la Molimo.

199 Jesu o itse, “Joalo ka mehleng ea Nohe, ho tla ba joalo ho
tleng ha Mora motho.” Ho loka khahlano le bokhopo; Leseli
khahlano le lefifi; Bophelo khahlano le lefu; Lentsoe khahlano
le mahlale. Ke hantle. Lipatlisiso tsa mahlale li ee li latole
Lentsoe, mohlomong ba nahana hobane li etsa joalo, empa ha li
thunthetse Lentsoe.

200 Satane, tsamaiso ea hae e boetse e a sebetsa, ho etsa hore
batho ba se lumele Lentsoe la Molimo. Tsela e fosahetseng ea
Satane ea ho rapela, joalo ka Kaine le joaloka Baalame, ba
tletse borapeli.

201 Kaine e ne e le morapeli. O ile a tlisa alatare, a haha
aletare. ’Me, ho bua ’nete, Kaine e ne e le morapeli ea fetang
Abele. Ehlile bo. O sebelelitse Molimo ho feta Abele, empa
Abele a tla ka tsela ea Lentsoe. Ke phetho. A etsa tse ngata. A
haha phuhtheho e kholo ea borapeli. A haha ntho e kholo, lefa
le leholo la Bokreste. Empa, le a bona, o tlile ka tsela e
fosahetseng. ’Me a^Ha ea ka ea amoheloa. Joale, phoso,
kahobane e ne e le khahlano le Lentsoe.

202 Baalame e ne e le morapeli ea joaloka Moshe. O tlisitse
sehlabelo se ts’oanang, likonyana tse ts’oanang, liphoofolo tse
hloekileng tse ts’oanang, le ntho eohle. ’Me a rapela Molimo o
le mong, a ba a neela mahlabelo ho eena Molimo eo Moshe a ne
a mo sebeletsa, leha koana a tlile ka tsela e fosahetseng. Le a
bona? E ne e le khahlano le Lentsoe, joalo kaha ho etsahetse
Edene.

203 Lentsoe le ke ke la tsoakana le mohopolo oa mehla ea joale.
Le a bona? U ke ke ua inkela khopolo ea mehla ea joale. Joale,
ho koaleng, mamela ka hloko. Lentsoe le ke ke la tsoakana le
khopolo efe feela ea mehla ea joale. Le ke ke la khomarela
mohopolo la fumana Lentsoe. U lokela ho ba le Lentsoe kapa
khopolo. Joale le tla lumela ntho efe?

204 Efela ha Bibele e ruta kolobetso e le “ka Lebitso la Jesu
Kreste,” ’me kereke e re e ka “Ntate, Mora, le Moea o
Halalelang,” joale u tla lumela mang? Ha Jesu a itse, “E ka
khona u tsoaloe labobeli,” ’me kereke e re, “Tloo u ingolise,”
joale u tla lumela’ng? Ha Jesu a itse, “Mehlolo ena e tla
tsamaea le ba lumelang,” ’me kereke e re, “u mpa u le setho se
lokileng feela,” u tla lumela mang? Ha Jesu a itse, “Mesebetsi
eo Ke e etsang le tla e etsa le lona,” ’me kereke e re, “matsatsi a
mehlolo a fetile,” u tla lumela mang?

205 Le bona seo ke se bolelang? Nka qeta hora mona, hantle
linthong tseo, ho nts’a lintho tseo tse fapaneng, kamoo khopolo
e hahileng tsamaiso hore e thulane le Lentsoe la Molimo.

Joale, Bakreste, le lule ka mora’ Lentsoe. E, monghali.

206 Tsela e fosahetseng ea bophelo, ka ho leka ho Le tsoaka.
Kajeno ba nka basali bana ba apereng ka mokhoa ofe feela. Ho
nka banna bana, ha ba tsuba, ba noa, kapa eng feela, ho ba
etsa batikone, le joalo-joalo, ka kerekeng, esita le balisa.
Basali, ba apereng, ka mokhoa ofe feela oo ba batlang ho apara
ka ’ona, le ho ba kenya kahare ’me ba etsoe likhaitseli ka hara
kereke. U se ke ua leka ho kena Leholimong joalo. Ha Le
tsoakane le khopolo ea mehla ea joale.

207 Ka baka leo, kajeno re fumana lihlopha tse peli tse
ipolelang. Joale mamelang ka hloko, ho koaleng. Re fumana
lihlopha tse peli tse ipolelang ho ba Monyaluoa oa Kreste. Ke
hantle. ’Me Bibele e bua e re ho tla ba le lihlopha tse peli. Ke
hantle. Moroetsana ea bohlale le ea leoatla. Ho joalo na?
[Phutheho e re, “Amen.”_Mong.] Ho na le lihlopha tse peli.

208 Kereke e re, “Rona re Kereke.” Ba tsoaba ’me ts’oara
mats’olo a maholo ana a boboleli ba envangeli, ho kenya batho
ka hara kereke. Basali ba tsoela pele ho its’oara kamoo ba
ratang kateng. Banna ba tsoelapele ho its’oara kamoo ba
ratang kateng.

209 Ha ba ke ba fetola thuto ea bona le ka mohla. Ntho eohle
ba se ba e ngotse, ’me e kentsoe pampiring, ’me ho luloa fats’e,
le Tumelo eo ea Baapostola, le lithapelo tse ikhethang, le
likatekisima tsena tsohle, le ntho e ’ngoe le e ’ngoe eo
Mamethodise, le Mabaptise, le Mapresbeteriene, le Katolike, le
bohle, ba li balang. ’Me ba amohela katekisima eo kahobane
monna e mong e moholo ka morao a itse e lokile. E ka ’na ea ba
e ne e le monna e moholo, e ka ’na ea ba o ne a nepile, empa ha
a na boholo ba ho bua ho rialo.
210 Hobane, Bibele ke boholo ba Molimo. Ke Lentsoe la
Molimo le ngoliloeng. “’Me mang le mang ea eketsang ntho e le
’ngoe ho Lona, kapa a fokotsa letho ho Lona, le eena ho tla
tlosoa (kabelo ea hae) Bukeng ea Bophelo.” Hoo ho ke ke ha
etsoa joalo, hona joale.
211 Empa re fumana ba babeli ba ipolelang. E mong o itse,
“Be, rona re Kereke.” E mong o itse, “Rona re Kereke.” Ho
lokile.
212 Ea bohlale le ea leoatla, bobeli ba a mengoa. Empa na le
hlokometse? Bobeli ba ne ba e-na le mafiso. Ke hantle. Bobeli e
ne e le baroetsana, balumeli. Bobeli ba e-na le mafiso.
213 Empa, Satane o a re feta ha a bapisoa le rona. Re tseba seo.
Rea tseba hobane Satane o_o feta motho ofe kapa ofe ha ba
bapisoa. U se ke ua leka ho e sebetsa ka bohlale ba hao, ho mo
fekisa. U ke ke ua khona.
214 Jesu o tsebile hona, ka baka leo A romella Kereke, Hono,
Satane a tle a sitoe ho ba fekisa, nqalo ea qhobosheane. A ba
romella Moea o Halalelang. ’Me Kereke ha e ipolelise e le
bohlale. Ba mpa ba bolela hore ba lumela.
215 Bareri ba bona ba ke ke ba tsoa ’me ba le bonts’a di Ph. tsa
bona, bo L. ba babeli, Q.U., S.T.D., le lintho tsena tsohle. Ha
ba ts’oare hlomamiso ea tonana, e kholo ha ba tlotsoa ba kena
mokhatlo o itseng oa bareri. Le a tseba, ke ne ke ee ke bine
thokonyana:

Batho bana ha ba ruteha, kapa ho iphafa ka
botumo ba lefats’e,

Bohle ba ammohetse Pentekosta ea bona, b
kolobelitsoe ka ’Bitso la Jesu;

’Me joale ba bolella ba hole le ba hohle,
Matla’ Hae a ts’oana,

Hase le thabo hore ke e mong oa bona.
216 E, monghali. E. Ha ba na lintho tse kholo tsena. Ha ba
ipolele ba tseba letho. Ba mpa ba ipolela ba lumela ho Hong.
217 Jesu o rometse Moea o Halalelang, e leng Eena ka seqo. A
re, “Ho se ho se hokae ’me lefats’e ha le sa tla Mpona, empa
lona le tla Mpona, hobane Ke tla ba ka ho lona; ho ba le lona,
le ka ho lona, ho isa pheletsong ea lefats’e.”

218 Joale, joale, joale hlokomelang. Jesu o e tsebile, ka hona O
rometse Moea o Halalelang ho thasisetsa Lentsoe. Shuu! Na le
e utloile? [Phutheho e re, “Amen.”_Mong.] Le a bona? “Ho
thasisetsa,” ho bao ba ts’abetseng ka mora’ Lentsoe, “hore O
ka hara Lentsoe.” Le a bona?
219 Ba tloheleng ka ntle mono. Ba tla tsheha tsamaiso. Ba re,
“Ba hlanya.”
220 Empa Jesu o rometse Moea o Halalelang, e leng Eena, ho
kena ka hara bao ba emeng ka mora’ Lentsoe, joale ka
sehlopha sa Abrahama, ho thasisetsa Lentsoe ka pel’a bona, ho
bonts’a hore E sa le Lentsoe. Bona hore u lutse sebakeng se
lokileng na! Ke hantle.
221 Mollo ke thasisetso ea Leseli le tsoang Lentsoeng. Ba tla
tlatsa^Moroetsana ea bohlale, moroetsana ea seli, a ena le
Oli lamping ea Hae, ’me A lokisa lebone la Hae ’me a le
hotetsa. Joale, ke eng? Joale, e^Molimo ke Lentsoe. Oli ke
Moea. ’Me Mollo ke Leseli la Evangeli Oling eo. Molimo o
itsalo. Le a bona? Ke lefiso leo. Ho lokile. Oli e ka hara lefiso.
’Me Mollo, o E bonesang, o a bonts’a hore E halimisa Leseli la
seo Lentsoe le se buileng. Le a bona? Ke khalimiso eo. Joale,
moroetsana eo ea bohlale o ne a ka etsa hoo.
222 Empa e mong eo, moroetsana ea leoatla, o ne a le ka ntle, a
se na Oli, ’me ba sa khone ho halimisa letho haese kereke ea
bona le mokhatlo oa bona oa borapeli. Le a bona?
223 Joale, u re, “Lentsoe, u itse, ‘Lentsoe e ne e le_e ne e le
Moea’?” E, monghali.
224 Molimo o itse, “Lentsoe la Ka ke Moea.” Ke hantle.
Monyaluoa oa ’nete o tlamehile ho kopanngoa ke Lentsoe.
Joale, le hopole, ha eba E le karolo ea Kreste, O loketse e be e
le Lentsoe la Kreste. Hore e be Lentsoe la Kreste, u tlamehile
ho kolobeletsoa ho Kreste. ’Me ha u le ka ho Kreste, u lumela
Kreste, ’me Kreste ke Lentsoe.

Amen.
Amen, amen.
Le a Le lumela?

225 [Moena Branham le phutheho ba bina karabelo,
“Amen.”_Mong.]

Le a Mo rata? [“Amen.”]
Le tla Mo sebeletsa? [“Amen.”]
[“Amen, amen.”]
Ke Leseli la lefats’e. Ke ’nete. [“Amen.”]
Ke thabo ea pelo tsa rona. [“Amen.”]
Ke Matla a bophelo ba rona. [“Amen.”]
[“Amen, amen.”]

226 E_e Monyaluoa oa Kreste o ts’oanela ho kopana, ho
kopanngoa ’moho ke Lentsoe. “Linku tsa Ka li utloa Kolu ea

Ka.” ’Me Ena ke Kolu ea Hae Lentsoeng le tlantsoeng. Ho
lokile. Ho kopanngoa ka Lentsoe, O a Itokisa, e seng ka
tumeloana e tloaelehileng.
227 Joale ka Esthere, mohla Esthere a ne a tla khethoa ho ema
pel’a morena, ha a ka ikhabisa ka lintho tsohle, a mpa a
ikhabisa ka moea o bonolo, o mosa. Ke seo Monyaluoa a
Ikhabisang ka sona, ka litholoana tsohle tsa Moea li ntse li
tsamaea ’moho.
228 O ts’oere eng? Ho phutheha ’moho kopanong ea Lentsoe.
“Amen.” Kopanong ea Lentsoe. Ke hantle. Ho kopana, ho lula
’moho libakeng tsa Maholimo ka ho Kreste Jesu, bosiung bona:
ka khopolo e le ’ngoe, sebakeng se le seng, Moea o le mong,
mohopolo o le mong, ts’epo e le ’ngoe, Molimo o le mong,
morero o le mong. “Amen.” Le a bona? Ke moo he. Nako le
nako ha Bibele e bua letho, re re, “Amen.” Ho omela Lentsoe le
leng le le leng ka, “Amen.”

“Jesu Kreste e sa le eena maobane, kajeno, ka ho sa
feleng.”

“Amen.”
“Baka, ’me u kolobetsoe, Lebitso la Jesu Kreste.”

229 “Amen.” Le a bona, ntho e ’ngoe le e ’ngoe, ke feela,
“Amen, amen, amen,” hantle ho theoha, le a bona, kopanong.
230 “Litholoana tsa Moea.” Eena, O na le eng? Tholoana ea
Moea ke eng? Thabo, thabo ea pelo ea Hae, ho tseba hore O tla
kapele. “Amen, hape amen, amen.” E.
231 Ho phomola moeeng. Hobane’ng? Ho phomola moeeng. Ho
phomola moeeng. Lea tseba ke’ng? Ho sa tsotelehe ho tla eng
kapa ho tsamaea eng, sekepe se ka tsokotseha, lifefo li ka tla,
lehalima le ka phatsima, sealuma se ka rora, ho ka etsahala
eng feela, ha ho etse phapang e nyenyane. Libomo tsa atomo li
ka ts’oloha. Leha le ka haha liqhobosheane tsa libomo ka
majoe, liqhobosheane tsa libomo, sohle seo le se batlang, empa
O sa ntse a re, “Amen. Amen, amen.”
232 Hobaneng? O etselitsoe qhobosheane. Eng? Ho etsetsoa
qhobosheane ka’ng? Lentsoe, Lentsoe (eng?) le entsoeng nama,
le ahileng hara rona, ho Mo shebella a tsamaea hara rona, ka
hara phutheho ea rona. Le a bona? Ke Eo moo a teng. Ka hona
ho etsa phapang efe? “Amen.” Khohlano e ka ’na ea tsoela pele.

Ke ankorile moea’ ka nqalong ea phomolo,
Ke se hlole ke sesa maoatleng a befileng;
Leha sefefo se ka feta bolibeng bo hlanyang

bo tebileng,
Empa ho Jesu ke bolokiloe ka mehla.

233 U re u ka ho Jesu ’me u ntoo latola Lentsoe la Hae? Phoso e
teng. Ha A phetse ho re “amen” Lentsoeng la Hae ka Sebele. U
tseba taba eo. Ka nepo. Ke hantle.

234 Ho phuthehela kopanong. Thabo, e ’ngoe ea litholoana tsa
Moea. Phomolo moeeng. Le tumelo Lentsoeng. Khotso, thabo,
tumelo, mamello, tiisetso, mosa.
235 Tumelo, tumelo ea mofuta ofe? U sebelisa tumelo ea hao
joang, ho loants’a khohlano? Ana u tla sebelisa tumelo ea hao
holima mohopolo o itseng, holim’a mabaka a itseng, ntho e
’ngoe? “Ana hase lebaka le utloahalang ha batho ba bangata ba
kena kereke mona na? Ana hase kereke e kholo ena?” Che,
monghali, hase eona. Efela ha kereke eo e sa bolele Lentsoe le
leng le le leng la Bibele eo mono, le ho re “amen” Lentsoeng le
leng le le leng la Eona, ho lumela ponts’o e ’ngoe le e ’ngoe,
mohlolo o mong le o mong, le ho e bona e sebetsa hantle hara
bona, nka e ngala, ho sa tsotelehe hore e kholo, e nyenyane
hakae. Le a bona?
236 Tumelo, lerato, thabo, khotso, le tumelo Lentsoeng. Ka
baka leo Satane a ka ’na a hlahlela lithunya tsa hae. Re
ankoriloe. Amen. Ha re ipolele re le batho ba phahameng. Ha
re batho ba phahameng, mahlong a lefats’e. Re batho ba
ikokobelitseng, mafutsana. Ha re tsotelle maruo a lefats’e.
237 Motsoalle oa ka, bosiung bona, ke qalile ho bolela Evangeli
ena^Nako e ntse e feta, ke tla emisa ke hona, shebang,
bosiung bona. Re qalile ho rera lilemo tse ka bang mashome a
mararo, ntho e ’ngoe, kapa lilemo tse mashome a mararo le
motso o le mong tse fetileng. E ka ba ka 1930, ’31, kae-kae
mono, ha ke qala ho rera Evangeli. Ke rerile Molaetsa ona o
ts’oanang, ’me ha ke eso ho fetohe ho Oona, hobane Ke ’Nete.
Lulang le Oona feela.
238 Joale, bosiung bona, ke monna oa lilemo tse bohareng,
lilemo tse mashome a mahlano le metso e meraro, ntatemoholo.
Ke Mo rata ho feta morao koana pele, kahobane ke ’Mone hara
liteko tse ngata le lintoa. ’Me ke bone, ha ke fihla moo moleko
o leng moholo, ha ke ne ke bua ntho e ’ngoe, joale ka Nohe ka
hara areka, “Ho tla ba tjena.”

“Joale, hlokomela. Oh, mohau! Molimo, eng^”
239 “Ho tla ba tjena.” Lula hona mono. “Ho tla ba tjena.”
Letsatsi le fete. “Ho tla ba tjena.”

“Khele hobaneng u tseba, Moena Branham?”
240 “Molimo o itsalo. Ho tla ba tjena. E loketse joalo. Molimo o
itsalo.” Ka baka leo, ke ankorile moea oa ka Nqalong ea
phomolo. Ho Jesu ke bolokiloe ka mehla. Leha ho tla eng ho
tsamaea eng, re ke re e nke ka mokhoa oo.

Joale ha re inamiseng lihloho tsa rona, ho lebisa liteboho
ho Eena.
241 Ho na le motho mona bosiung bona, ea sa Mo tsebeng ’me a
eso ankoroe joalo? Ha u eso nke kemo ea hao e kholo ka
Lentsoe la Molimo, ’me u ka re, “Moena Branham, ke tla

phahamisa letsoho la ka, le ho re, ‘Nkhopole thapelong. Ha ke
eso nke kemo e joalo, hore ke tla ts’epa Molimo ho sa tsotelehe
se etsahalang. Ke tla nka Lentsoe la Hae, ho sa tsotelehe seo
motho a se buileng kapa a se entseng, ke sa ntse ke lumela
Lentsoe la Hae. Ke batla u nthapelle, Moena Branham. Ke
lumela hore khohlano e ntse e tsoelapele, ’me ke nkile kemo ea
ka ho^Ha ke eso ho nke kemo ea ka, ho fihla joale. Ke batla
ho e nka, lehlakoreng la Molimo, le Lentsoe.”
242 Ba bakae, he, ba seng ba nkile kemo ea bona, ’me ba eme
ka mora’ Lentsoe la Morena? Phahamisa letsoho la hao, u re,
“Ke a leboha ha ke entse joalo.” Molimo a le hlohonolofatse.
Liperesente tse lekholo. Ho rorisoe Molimo, esita le bana ba
banyenyane ba phahamisa letsoho la bona. Khili, khili!
243 Oh, ha e se ’nete! Libaka tse maholimong ka ho Kreste
Jesu, ho etsetsoa qhobosheane ke Lentsoe. Ho etsetsoa
qhobosheane ke Lentsoe, ka Boteng ba Moea o Halalelang
mona, ho netefatsa, ho re kholisa, joaloka ha ba entse mehleng
ea pele: Evangeli e ts’oanang, liponts’o tse ts’oanang, meeka e
ts’oanang, Molimo o ts’oanang, Lentsoe le ts’oanang, le
hlahisang ntho e ts’oanang.
244 Batho ba ema, Moea o ts’olohela holim’a batho ka neo ea
boporofeta, liporofeto. E mong o a ema, Moea o ts’olohela
holim’a bona, ho bua ka lipuo. Ba tla bua ka lipuo; ba khutse,
’me e mong a e fetole. ’Me ho tla ba joalo. Oho, banna!
245 Ho bona matla a rona a maholo a Moea o Halalelang a
fetola maphelo a rona ho tloha bophelong ba sebe, ho nts’oa
mono, le ho re etsa libopuoa tse ncha ho Kreste Jesu. Ka moo
re lebohang Morena kateng!
246 Ntate ea Maholimong, ho monate ho phutheha le sehlopha
sena sa bana ba Hao, bosiung bona, bana ba jakileng mona
Clarksville. Re thaba haholo ho bona kereke ena e tsoelapele,
ho bona molisa, ho se motho le a mong ea sa lumeleng hara
batho, bohle ba ka hara Sets’abelo. Oh, re U leboha hakakang
ka hoo, Ntate!
247 Ke nahanne ka ts’epe e nyenyane, ka nako e ’ngoe. E ne e
tsoile sets’abelong, ’me lintja li e qobokisa. ’Me e ne e baleha
ho baleha. ’Me eitse ha e fihla moterong oa sets’abelo, ea tlola
motero, ’me keha e thabile. Ea ethimola, ’me ea reteleha le ho
sheba lintja tseo, hoba e ne e bolokehile. Li ne li sitoa ho tlola
motero oo, li ne li sa etsoetsoa hona. Hola tsa thetsa motero oo,
li ne li tla thefuleloa morao ke matla a motlakase.
248 Ho joalo le ka rona, Morena. Ha re potela ka mora’ e_e
motero oa Lentsoe la Molimo, Matla a motlakase a Moea o
Halalelang a phoka sera. Se ke ke sa tlola Motero oo; ha sea
bopeloa hona. Ntate, re U leboha ha U re bopetse ho tlola le ho
kena polokehong, Morena, ka ho Kreste Jesu. Re thabile
haholo, Morena, ho bolokeha ka mehla.

249 Re U rapela joale ho hlohonolofatsa kerekana ena,
molisa oa eona, baratuoa ba eona. Hlohonolofatsa bohle ba
mona, bosiung bona. Hlohonolofatsa moreri e mong le e
mong.

250 Re rapella Moena Neville oa rona oa bohlokoa le ea
khabane. ’Me joale, joalo ka maobane, Satane o na a leka ho
mo hula temeng, ho mo pitlanya koloing eo. ’Me o na a leka ho
etsa ntho e ’ngoe e mpe, empa U no u le teng mono temeng.
Molimo, o ile a leka ho nkuka tsatsi le leng, tlase lebaleng la
lithunya, empa U no u le teng mono temeng. Ho leka ho tlosa
Moena Willard Crase, mohla a ne a shoahlamana palong eo,
empa U no u le teng sebaeng mono. Oh, ho monate ho U tseba.
Joalo kaha seroki se kile sa bua:

Ho monate ho ts’epa Jesu,
Ho Mo nka Lentsoeng la Hae,
Ho phomola pallong ea Hae,
Ho tseba, “HO RIALO MORENA.”

251 Re U leboha hakakang ka hona! Hlohonolofatsa meea ea
rona. Ts’oarela libe tsa rona. Folisa maloetse, Morena, a
ahileng hara rona. Rea tseba hobane mebele ena ea khale e a
tetema, e kasakasa tlasa khatello ea maloetse, ’me re U rapela
ho re boloka re phetse, ho rera Evangeli. Re ke re phele lilemo
tse ngata tse thabileng ha Jesu a ka lieha.
252 ’Me bohle re itokisetse Hloibilo, bohle ba be ka hara Areka
ea polokeho, ka ho Kreste Jesu, ka Moea o le mong, ho
kolobeletsoa ka mono; holimo mokatong o ka holimo, moo re
ka bonang Leseli la Evangeli le chabela ka hare, le ho
thasisetsa Lentsoe le leng le le leng ka “amen.” Fana ka sena,
Morena. Ba hlohonolofatse le ho ba boloka. Ke ba tseka e le
mahakoe a theko e thata a moqhaka oa Hao, Morena, ka
Lebitso la Jesu. Amen.

Ke a Mo rata, kea Mo rata
Hoba A nthatile pele
O lefeletse poloko ea ka
Fateng sa Kalvari.

253 Joale, joalo ka ha re tseba, ka linako tse ling Lentsoe le a
hlaba, empa re Le rata le le joalo. “Lentsoe la Molimo,”
Baheberu 4 e boletse, “le bohale ho feta sabole e leolitsoeng ka
’nqa tse peli.” Le khaola ntho e ’ngoe le e ’ngoe, lintlha tse peli,
ha le etla leha le eya. “’Me Le boetse le matla, le a potlaka, le
hlaba ho isa koana, ho ea mokong oa lesapo, ’me le senola
mehopolo le merero ea pelo.” Ke eng? Lentsoe! Lentsoe! Le a
bona? ’Me joale, ha re se re hlabiloe ka ’nete, Molaetsa o
thata^Na le ile la O thabela? [Phutheho e re,
“Amen.”_Mong.] E, monghali. Khohlano! Ha lea thaba ha e le
moo le etselistsoe qhobosheane, bosiung bona? [“Amen.”] Le
haha tumelo le matla le ts’epo, Kereke. Oh!

Ke ema holima’a Kreste Lefika le tileng;
Mobu ’ohle ke hlabathe le tebang.

254 Joale ha re mo rapeleng metsotso e ’meli kapa e meraro, le
ka etsa joalo? Ha re koaleng mahlo a rona, re phahamise
matsoho a rona.
255 Khaitseli, moratuoa, ak’u re fe lehlaso, Ke a Mo Rata. U ka
etsa joalo, mono? Ke tla e ts’oara.

Ke a Mo rata,
Ak’u itahle feela hona joale. Rapela!

Hoba A nthatile pele
O lefeletse poloko ea ka
Fateng sa Kalvari.

256 Joale ha re shebaneng, ’me re tsukutlane ka matsoho. Ho
re:

Ke a Mo rata, ke a Mo rata
Hoba A nthatile pele
O lefeletse poloko ea ka
Fateng sa Kalvari.

257 Kalvari e ne e le eng? Kadesh-barnea ea Hae. O ile a
etsa’ng? Ho nyolohela mono, le ho re, “Motho o a phela ka
mora’ lefu. Ke tla le kholisa.” Ho nyolohela mono, Kadesh-
barnea, ho ipelesa kahlolo ea rona bohle. Kalvari! Ho shoela
libe tsa rona, le ho ts’ela noka ea lefu. Ka letsatsi leo la boraro,
A khutla. Lefika la phikoloha le thetheha leralla, ’me A tsoa, a
phela.

Ba bang ba bona ba re, “Ke moea.”
258 Ho re, “Mphopholetseng. Na sethotsela se na le nama le
masapo joalo ka ’Na?” Ho re, “Le na le ho jeoang?”
259 Ba re, “Re na le bohobe ba khale mona, ke a kholoa, le
tlhatsoana.”
260 Ho re, “Ha re jeng sekotoana sa eona.” Eaba ba e nka ’me
ba e ja. A re, “Le a bona, sethotsela hase je joalo kaha ’Na ke
ja.” A re, “Joale, le nyolohele Jerusalema mono, ’me le qale ka
Evangedi, ho qala mono. ’Me ’Na ke tla le romella
Lithakangoaha tsa^tsa tsoho ea lona, hoba Ke tla le nyolla
ho se lumeleng ha lona Lentsoeng, le ho le nea tumelo nthong
Ena, ’me le lumele. ’Me le tla phahamela sebe le ho se lumele
hohle. ’Me ka mokhoa o joalo, ba bang ba tla robala tebelong
ea pele, tebelo ea bobeli^
261 Hopolang, bao^Tebelo ea bosupa, na le ile la hopola taba
eo? Tebelo ea bosupa ke mohla A tlang. Tebelo ea bosupa e ne e
le eng? Molaetsa oa lengeloi la bosupa. Tebelo ea pele, ba ile ba
robala, tebelo ea bobeli, ea boraro, ea bone, ea bohlano, ea
bots’elela; ho theoha joalo, Thiatire, le ho theoha le mengoaha
eohle, ho fihlela tebelong ea Laodisea. Empa tebelong ea

bosupa, Lentsoe la utloahala, “Bonang, Monyali ke eo, tsoang
le Mo khahlanyetse.” ’Me ke eng? Ba tsoha ba lokisa lebone la
bona.

Ke a Mo rata, ke a Mo rata
Hoba^

262 U qetellong? [Moena Branham o buisana le motho ka
khatiso ea teipi_Mong.]

^A pele^
263 [Motho o buisana le Moena Branham, “Ke saletsoe ke teipi
e kaalo feela.”_Mong.] “’Me^” Na u ka e ts’oara? U saletsoe
ke e kaalo? U saletsoe ke teipi e kaalo? U se u batla u feletsoe?
Teipi e se e batla e felile. U ka khona?

Fateng sa Kalvari.
264 Oho, banna! Khaitseli Ruth, ke ne ke sa re u ekoale. Ke
ne ke re ke leka ho qetella lipina tse monate tsena. Ke ne ke
batla ho li hatisa, u a bona. Ke ne ke leka ho etsa joalo, ho
kenya lipina tsena, u a bona, ha e ntse e fela. Na ha le rate seo?
[Phutheho e re, “Amen.”_Mong.] Le a tseba, ke rata ’mino o
monate, oa khale oa pentekosta.
265 Empa haesale ke re, “Ha ke batle lentsoe le
koetlisitsoeng tlolo, motho ea hulang moea oa hae a be a
pulufale sa leholimo sefahlehong, ka baka la ntho, ‘Ho
ngaya.’” ’Me ha ba^Ha ba bine. Ba mpa ba etsa lerata. Le
a bona?
266 Ke rata ’mino oo o monate, oa khale, le a tseba, o tsoang
pelong, joalo ka_joalo ka, “Amen. Amen, amen.” Lona?
[Phutheho e re, “Amen.”_Mong.] Ke rata ena.

Tumelo ho Ntate, tumelo ho Mora,
Tumelo ho Moea o Halalelang, boraro bona bo

Bong;
Matemona a tla thothomela, ba’libe ba tsohe;
Tumelo ho Jehova e sisinya tsohle.

267 Amen. E thumakanya le ho heletsa ’muso ona oa Diabolosi.
Ak’u bulele mantsoe a maholo ao, “HO RIALO MORENA.”
Atomo eo ea Lentsoe la Molimo e fofela mono ’me e silakanya
’muso oa Satane. Amen. Ha ho le joalo, “Raohang masole a
Bakreste, ba ea ntoeng ba hoanta.” Ke hantle. Ho lokile.
268 Ha re boeleng re bine joale, motho e mong le e mong, ka
lentsoe la hao kaofela, ka mahlo a koetsoeng, matsoho a
phahamele moeeng, Ke a Mo Rata. Ho lokile, khaitseli,
moratuoa. Ho lokile.

Ke a Mo rata, ke a Mo rata
Ho A nthatile pele
O lefeletse poloko ea ka
Fateng sa Kalvari.

269 Ntare ea Maholimong, joale matsohong a Hao re neela e_e
botho ba rona. Sebetsa ka rona kamoo U bonang ho
ts’oaneleha. Re ts’epa U tla re sebelisa, Morena, ho chabisa
Leseli ho ba bang ba sechaba sa rona le hohle moo re tla isoa
teng. ’Me, Molimo, U ke u re lebele joale, le ho re sireletsa ho
fihlela re kopana hape, ’me re tla ka mangata a theko e thata.
Re kopa ka Lebitso la Jesu. Amen.
270 Joale, ke monyaka ho ba le lona bohle, bosiung bona, ho
fumana nako ea kopano ea bolekane. Ke tla khutlisetsa sefala
ho molisa oa lona ea ratoang, Moena Junie.

Ho lokile, Moena Junie. `

